შეთანხმების ფურცელი
„ფიზიკური აღზრდისა და სპორტის შესახებ“ საქართველოს კანონის პროექტზე
(კანონპროექტის ავტორი საქართველოს სპორტისა და ახალგაზრდობის საქმეთა სამინისტრო)

	შენიშვნის ავტორი
	შენიშვნის შინაარსი
	საქართველოს სპორტისა და ახალგაზრდობის საქმეთა სამინისტროს პოზიცია

	საქართველოს იუსტიციის სამინისტრო
(წერილი N222–13.01.2017 წ.)
საქართველოს რეგიონული განვითარებისა და ინფრასტრუქტურის სამინისტრო. (წერილი N 01/759 – 11.03.2016წ)

საქართველოს სასჯელაღსრულებისა და პრობაციის სამინისტრო.
(წერილი - 1057246
29.12.2016 წ).

საქართველოს შრომის, ჯანმრთელობისა და სოციალური დაცვის სამინისტრო.

(წერილი N01/121 – 3.01.2016წ).

საქართველოს შინაგან საქმეთა სამინისტრო.

(წერილიN – 81603234121 -29.12.2016წ.)

საქართველოს სახელმწიფო მინისტრის აპარატი ევროპულ და ევროატლანტიკურ სტრუქტურებში ინტეგრაციის საკითხებში. (წერილი N 01/88 – 09.01.2017წ.)
საქართველოს თავდაცვის სამინისტო.

(წერილი N 21601226262 – 27.12.2016 წ.)

საქართველოს განათლებისა და მეცნიერების სამინისტრო.

(წერილი N91700053130 – 23.01.2017 წ)
საქართველოს ეკონომიკისა და მდგრადი განვითარების სამინისტრო.

(წერილი N04/815 – 14.02.2017 წ)

საქართველოს ფინანსთა სამინისტრო.

(წერილი N08-02/24302 – 20.02.2017წ.)


	1. აღნიშნულ პროექტთან დაკავშირებით გვაქვს შემდეგი შენიშვნები და მოსაზრებები: 1. კანონპროექტის მე-3 მუხლის („ტერმინთა განმარტება“): ა) „ა“ ქვეპუნქტით ტერმინი „დისკვალიფიკაცია“ განიმარტება, როგორც სპორტის შესაბამის სახეობაში, დადგენილი წესების დარღვევის შემთხვევაში, საერთაშორისო სპორტული ფედერაციის ან/და საქართველოს ეროვნული სპორტული ფედერაციის გადაწყვეტილებით სპორტსმენის, მსაჯის, მწვრთნელის, საექიმო და ადმინისტრაციული პერსონალის, ეროვნული ნაკრების ან სპორტული კლუბის ჩამოცილება გარკვეული ვადით ან უვადოდ სპორტულ შეჯიბრებებში მონაწილეობისგან, ასევე სპორტულ ობიექტზე სპორტული შეჯიბრებების აკრძალვა გარკვეული ვადით ან უვადოდ. მიზანშეწონილია, კანონპროექტით განისაზღვროს, თუ რომელი წესების დარღვევა იწვევს დისკვალიფიკაციას და რა საფუძვლებს ემყარება დისკვალიფიკაციის სხვადასხვა ვადით განსაზღვრის შემთხვევები. ამასთან, ადმინისტრაციული პერსონალის დისკვალიფიკაციასთან მიმართებით ბუნდოვანია, ვინ მიიჩნევა „ადმინისტრაციულ პერსონალად“ და რას გულისხმობს მათი სპორტულ შეჯიბრებებში მონაწილეობისგან ჩამოცილება;
 ბ) „გ“ ქვეპუნქტის მიხედვით, დოპინგის კონტროლი განიმარტება, როგორც შესაბამისად ორგანიზებული პროცესი, რომელიც მოიცავს ტესტების ჩატარების დაგეგმვას, სინჯების აღებას, შენახვას, ტრანსპორტირებას, ლაბორატორიულ გამოკვლევას, ტესტის შემდგომ პროცედურებს. ზემოაღნიშნულთან მიმართებით მიზანშეწონილია, დაკონკრეტდეს, რა იგულისხმება „ტესტის შემდგომ პროცედურებში“; 
გ) „თ“, „ნ“, „ჟ“ და „შ“ ქვეპუნქტებით მოცემულია „ვეტერანი სპორტსმენის“, „მოყვარული სპორტსმენის“, „პროფესიონალი სპორტსმენისა“ და „სპორტსმენის“ განმარტებები, რომლებიც მიზანშეწონილია, მკაფიოდ იქნეს განმარტებული. ამასთან, ტერმინები „ვეტერანი სპორტსმენი“ და „მოყვარული სპორტსმენი“ შემდგომში პროექტის ტექსტში აღარ გვხვდება; 
დ) „ი“ ქვეპუნქტით  ტერმინი „ინსტრუქტორი“ განიმარტება, როგორც ფიზიკური პირი, რომელიც სპეციალური სავარჯიშო პროგრამების შესაბამისად ახორციელებს ფიზიკური პირის გაჯანსაღებას. ამასთან, პროექტის 27-ე მუხლის მე-3 და მე-4 პუნქტების მიხედვით, პირი ვერ დასაქმდება სპორტულ-გამაჯანსაღებელ დაწესებულებაში ინსტრუქტორად, თუ მას არ აქვს უმაღლესი ან/და პროფესიული სასპორტო განათლების დამადასტურებელი დიპლომი, ან/და შესაბამისი გადამზადების დამადასტურებელი სერტიფიკატი. ზემოთქმულთან მიმართებით მნიშვნელოვანია, განისაზღვროს „სპორტულ-გამაჯანსაღებელი დაწესებულების“ ცნება; 
ე) „ჯ“ ქვეპუნქტის მიხედვით, „სპორტული საქმიანობა“  არის სპორტის საწვრთნელ-საშეჯიბრო, სპორტულ-გამაჯანსაღებელი, ფიზიკური აღზრდის, სპორტის სფეროში სამეცნიერო, სამედიცინო, საგანმანათლებლო-კვლევითი და, ასევე, სპორტული ინფრასტრუქტურის მოწყობისა და სპორტული ეკიპირების წარმოების მიზნით განხორციელებული საქმიანობა. გასათვალისწინებელია, რომ სპორტსმენის, მწვრთნელის და მსაჯის უფლება-მოვალეობებთან ერთად, სპორტულ საქმიანობაში მონაწილე სხვა პირის სტატუსიც მთელ რიგ უფლება-მოვალეობებს (მათი სახელმწიფო ჯილდოზე წარდგენის, საპატიო სპორტული წოდებების მიღების შესაძლებლობა, ასევე, მათთვის აზარტულ თამაშებში მონაწილეობის, სპორტული ფსონების აკრძალვა და სხვ.) წარმოშობს, რის გამოც მნიშვნელოვანია, გააზრებულ იქნეს, რამდენად უნდა წარმოადგენდეს სპორტულ საქმიანობას სპორტული ინფრასტრუქტურის მოწყობისა და სპორტული ეკიპირების წარმოების მიზნით განხორციელებული საქმიანობა.
2. პროექტის მე-7 მუხლით განსაზღვრულია მუნიციპალიტეტის უფლებამოსილებები ფიზიკური აღზრდისა და სპორტის სფეროში. აღნიშნული მუხლის: ა) პირველი პუნქტით განსაზღვრულია, რომ მუნიციპალიტეტები ფიზიკური აღზრდისა და სპორტის სფეროს მხარდაჭერას ახორციელებენ საქართველოს ორგანული კანონის „ადგილობრივი თვითმმართველობის კოდექსის“ მე-16 მუხლის მე-4 პუნქტის შესაბამისად, თუმცა, ამავე პროექტის მე-7 მუხლის მე-4 პუნქტით ჩამოთვლილია მუნიციპალიტეტის კონკრეტული უფლებამოსილებები სპორტისა და ფიზიკური აღზრდის სფეროში, ისე, რომ არ არის განსაზღვრული, ეს უფლებამოსილებები მუნიციპალიტეტის საკუთარი უფლებამოსილებებია (მითითებული კოდექსის მე-16 მუხლის მე-4 პუნქტიდან გამომდინარე), თუ დელეგირებული. ბ) მე-5 პუნქტის მიხედვით, მუნიციპალიტეტი უფლებამოსილია, ითანამშრომლოს მხოლოდ სამინისტროს მიერ აღიარებულ სპორტულ ორგანიზაციებსა და მათში შემავალ სუბიექტებთან, რაც მიგვაჩნია, რომ დამატებით გააზრებას საჭიროებს, რათა უკიდურესად არ შეიზღუდოს მუნიციპალიტეტისგან ადგილობრივი მოსახლეობის სპორტული ხასიათის ინიციატივების მხარდაჭერა.
3. მე-14 მუხლის პირველი პუნქტით განსაზღვრულია ის ზოგადი საფუძვლები, რომელთა დადგომის შემთხვევაში საქართველოს სპორტისა და ახალგაზრდულ საქმეთა სამინისტრო, მისი სათათბირო ორგანოს - სპორტული ორგანიზაციების აღიარებისა და დაფინანსების საბჭოს სარეკომენდაციო გადაწყვეტილების საფუძველზე, უფლებამოსილია, სრულად ან ნაწილობრივ შეაჩეროს სპორტული ორგანიზაციის დაფინანსება ან/და შეწყვიტოს სპორტული ორგანიზაციის აღიარება აღნიშნული საფუძვლ(ებ)ის აღმოფხვრამდე. მიგვაჩნია, რომ, საკითხის მნიშვნელობიდან გამომდინარე, მიზანშეწონილია, მეტი სიცხადისათვის აღნიშნული გადაწყვეტილების საფუძვლები განისაზღვროს კანონით ან მის საფუძველზე გამოცემული კანონქვემდებარე ნორმატიული აქტით.

4. 25-ე მუხლის თანახმად, სპორტის, შრომის, ჯანმრთელობისა და სოციალური დაცვის, განათლების სფეროებში მოქმედი სახელმწიფო დაწესებულებები, ეროვნული სპორტული ფედერაციები და სხვა სპორტული ორგანიზაციები, ასევე, ადრეული, სკოლამდელი და სასწავლო დაწესებულებები ვალდებული არიან, უზრუნველყონ შეზღუდული შესაძლებლობების მქონე პირების რეაბილიტაციის უწყვეტ სისტემაში შემავალი სპორტული მეცადინეობები, მწვრთნელებისა და დამხმარე სპეციალისტთა მომზადება, სპეციალიზებული მეთოდური მხარდაჭერა და საექიმო კონტროლი; ამასთან, ვალდებულნი არიან, უზრუნველყონ შეზღუდული შესაძლებლობების მქონე პირები სპეციალური აღჭურვილობით  და ადაპტირებული გარემოთი, მათ შორის, სპეციალიზებული სპორტული ობიექტების მშენებლობით. მიგვაჩნია, რომ, ვინაიდან ზემოაღნიშნული მნიშვნელოვანი ვალდებულებების შესასრულებლად საჭირო სახსრები უნდა გამოიყოს სახელმწიფო ბიუჯეტიდან, კანონპროექტს უნდა ახლდეს თანმდევი ცვლილებები შესაბამისი სფეროების (ჯანდაცვა, განათლება და სხვ.) მომწესრიგებელ საკანონმდებლო აქტებშიც (ეს ვალდებულება გამომდინარეობს, აგრეთვე, „ნორმატიული აქტების შესახებ“ საქართველოს კანონის მე-17 მუხლის მე-2 პუნქტის „ა“ ქვეპუნქტიდანაც), რომლითაც განისაზღვრება კონკრეტული ვალდებულებების ფარგლები და მოცემული იქნება მათი რეალიზაციის შედეგების საფინანსო-ეკონომიკური გაანგარიშება. ამასთან, მხედველობაშია მისაღები, რომ, საქართველოს ორგანული კანონის „ადგილობრივი თვითმმართველობის კოდექსის“ მე-16 მუხლის მე-2 პუნქტის „ი“ და „ი1“ ქვეპუნქტების თანახმად, ადრეული სკოლამდელი და სკოლისგარეშე აღზრდის დაწესებულებების შექმნა და მათი ფუნქციონირების უზრუნველყოფა მუნიციპალიტეტების საკუთარ უფლებამოსილებას განეკუთვნება და, შესაბამისად, მათ მიერ განხორციელებული ღონისძიებების დაფინანსების წყაროს მუნიციპალიტეტის ბიუჯეტიც უნდა წარმოადგენდეს.
5. პროექტის 25-ე და 26-ე მუხლების მე-2 პუნქტების მიხედვით, შეზღუდული შესაძლებლობების მქონე პირთა სპორტში და პენიტენციურ დაწესებულებებში ფიზიკური ვარჯიშის პირობებთან ერთად უნდა იქნეს უზრუნველყოფილი სპეციალური მეთოდური მხარდაჭერა. აღნიშნული ჩანაწერებიდან ბუნდოვანია, თუ რა იგულისხმება „სპეციალიზებულ მეთოდურ მხარდაჭერაში“.
6. პროექტის 36-ე მუხლის პირველი პუნქტის მიხედვით, საქართველოში ფიზიკური აღზრდისა და სპორტის სფეროს მატერიალურ-ტექნიკური ბაზა მოიცავს ყველა სახის სპორტულ ობიექტს, მიუხედავად მათი საკუთრების ფორმისა; ამავე მუხლის მე-2 პუნქტის თანახმად კი, „სპორტული ობიექტის ფუნქციის შეცვლა, რაც გულისხმობს სპორტული ობიექტის დანიშნულების შეცვლას მისი სპორტული პროფილის ცვლილების გარეშე, შესაძლებელია სამინისტროსთან ან/და სხვა შესაბამის ორგანოებთან წინასწარი შეთანხმებით“. ვფიქრობთ, დამატებით გასააზრებელია, რამდენად არის საჭირო კერძო საკუთრებაში არსებული სპორტული ობიექტისთვის სპორტული პროფილის შეუცვლელად ფუნქციის შეცვლის დროს სამინისტროსთან ან/და სხვა შესაბამის ორგანოებთან წინასწარი შეთანხმება, გარდა იმ შემთხვევისა, როდესაც სპორტული ობიექტისთვის სპორტული პროფილის შეცვლის აკრძალვა გამომდინარეობს კერძო სამართლის სუბიექტსა და სახელმწიფოსთან ან მუნიციპალიტეტთან დადებული შეთანხმებიდან (ხელშეკრულებიდან). მიგვაჩნია, რომ მხოლოდ ინფორმირებაც საკმარისი  იქნება წინასწარი შეთანხმების გარეშე. 
7. 37-ე მუხლით განსაზღვრულია ფიზიკური აღზრდისა და სპორტის განვითარებისათვის დასაშვები დაფინანსების წყაროები, მათ შორის, საქართველოს ლატარიის კომპანიის შემოსავლის პროცენტული წილი და ალკოჰოლური სასმელებისა და თამბაქოს შემცველი პროდუქტების სააქციზო მოსაკრებლის (აქციზის გადასახადის) პროცენტული წილი. აღნიშნულ მუხლში, „ლატარიების, აზარტული და მომგებიანი თამაშობების მოწყობის შესახებ“ საქართველოს კანონის მე-6 მუხლიდან გამომდინარე, ტერმინი „ლატარიის კომპანია“ უნდა შეიცვალოს ტერმინით − „ლატარიის ორგანიზატორი“. ამასთან, აქციზის გადასახადის დაფინანსების წყაროდ განსაზღვრის შემთხვევაში, პროექტს  თან უნდა დაერთოს ცვლილების პროექტი „საქართველოს საგადასახადო კოდექსში“. 
8. პროექტის 38-ე მუხლის თანახმად, „ამ კანონის ამოქმედების დღისთვის მოქმედი სპორტული ორგანიზაციები, რომლებიც გაწევრიანებული არიან შესაბამის საერთაშორისო სპორტულ ფედერაციებში ან წარმოადგენენ სპორტის ეროვნულ სახეობებს და აღიარებულნი არიან სამინისტროს მიერ მინისტრის შესაბამისი სამართლებრივი აქტების საფუძველზე, არ საჭიროებენ ამ კანონის მე-12 მუხლით გათვალისწინებული სპორტული ორგანიზაციების აღიარების წესით განსაზღვრული პროცედურების გავლას და სარგებლობენ ამ კანონით განსაზღვრული სპორტული ორგანიზაციების ყველა შესაბამისი უფლებებით“. ზემოთქმულთან დაკავშირებით გასათვალისწინებელია, რომ სპორტის სფეროში დღეს მოქმედი კანონმდებლობა არ იცნობს სპორტული ორგანიზაციების აღიარების წესს. ამიტომ ბუნდოვანია, რა  სახის აღიარება მოიაზრება  38-ე მუხლის შემდეგ ჩანაწერში: „...აღიარებულნი არიან სამინისტროს მიერ მინისტრის შესაბამისი სამართლებრივი აქტების საფუძველზე...“ და მიგვაჩნია, რომ უმჯობესია ფრაზის ნათლად ჩამოყალიბება. გარდა ზემოაღნიშნულისა, კანონპროექტის ცალკეული დებულება გადასამუშავებელია რედაქციულად და იურიდიული ტექნიკის თვალსაზრისით.
1. პროექტის მე-7 მუხლის პირველი პუნქტის თანახმად, მუნიციპალიტეტები ფიზიკური აღზრდისა და სპორტის სფეროს მხარდაჭერას ახორციელებენ საქართველოს ორგანული კანონის „ადგილობრივი თვითმმართველობის კოდექსის“ მე-16 მუხლის მე-4 პუნქტის შესაბამისად, ხოლო ამავე მუხლის მე-4 და მე-5 პუნქტებში მუნიციპალიტეტის უფლებამოსილებად განსაზღვრულია სპორტული სტატისტიკის წარმოება, განახლება და კვარტალურად გასაჯაროება, ადგილობრივ დონეზე შესაბამისი სპორტული კლუბების ფუნქციონირებისა და განვითარების ხელშეწყობა, ადგილობრივი ადრეული და სკოლამდელი აღზრდის დაწესებულებებში სპორტულ-გამაჯანსაღებელი და ფიზიკური აქტივობების განხორციელების ხელშეწყობა. ამასთან, მითითებულია, რომ მუნიციპალიტეტი უფლებამოსილი ხდება ითანამშრომლოს, მხოლოდ, სამინისტროს მიერ აღიარებულ სპორტულ ორგანიზაციებთან და მათში შემავალ სუბიექტებთან. ნიშანდობლივია ის გარემოება, რომ მუნიციპალიტეტი კოდექსის მე-16 მუხლის მე-4 პუნქტში განსაზღვრულ უფლებამოსილებას ახორციელებს საქართველოს კონსტიტუციის 1012 მუხლის მე-3 პუნქტისა და კოდექსის მე-16 მუხლის მე-3 პუნქტის შესაბამისად, რომელშიც საუბარია მუნიციპალიტეტის მიერ ისეთი საკითხების გადაწყვეტაზე, რომელიც არ მიეკუთვნება მუნიციპალიტეტის საკუთარ და სახელმწიფო ხელისუფლების ორგანოს უფლებამოსილებას. ასეთი სახის უფლებამოსილება წარმოადგენს მუნიციპალიტეტის ნებაყოფლობით უფლებამოსილებას და მისი გადაწყვეტა დამოკიდებულია თავად მუნიციპალიტეტის ნებაზე. ნებაყოფილობითი უფლებამოსილების შემთხვევაში, მუნიციპალიტეტი არ იზღუდება სხვა ორგანოთა მიერ გამოცემული სამართლებრივი აქტებით და სახელმწიფო ორგანოები არ უდგენენ მუნიციპალიტეტს ნებაყოფლობითი უფლებამოსილების აღსრულების წესსა და პირობებს. იმ შემთხვევაში, თუ საკანონმდებლო აქტით მუნიციპალიტეტს განესაზღვრა ვალდებულება მოაწესრიგოს კონკრეტული საკითხი, აღნიშნული არ იქნება მუნიციპალიტეტის ნებაყოფლობითი უფლებამოსილება, ვინაიდან იგი ვალდებული იქნება შეასრულოს ნორმატიული აქტით განსაზღვრული უფლებამოსილებები. შესაბამისად, საკითხის ასეთი სახით მოწესრიგება ეწინააღმდეგება საქართველოს კონსტიტუციის 1012 მუხლის მე-3 პუნქტითა და კოდექსის მე-16 მუხლის მე-3 პუნქტით გათვალისწინებულ ნებაყოფლობითი უფლებამოსილების არსს. ამდენად, ვინაიდან მუნიციპალიტეტებს ფიზიკური აღზრდისა და სპორტის სფეროში გააჩნიათ მხოლოდ ნებაყოფლობითი უფლებამოსილება, პროექტის მე-7 მუხლის მე-4 და მე-5 პუნქტები ამოღებულ უნდა იქნეს.
2. პროექტის 31-ე მუხლის მე-3 პუნქტში გამოყენებული ტერმინის „ადგილობრივი თვითმმართველობის უფლებამოსილი ორგანო“ კოდექსთან შესაბამისობის უზრუნველყოფის მიზნით, უნდა შეიცვალოს ტერმინით „მუნიციპალიტეტის შესაბამისი ორგანო“.

3. პროექტის 37-ე მუხლის მე-2 პუნქტის მიხედვით, ფიზიკური აღზრდისა და სპორტის განვითარებისათვის გამოყოფილი სახსრები ცალკე მუხლად აისახება სახელმწიფო და მუნიციპალურ ბიუჯეტებში. კოდექსის მე-16 მუხლის მე-2 პუნქტის „ა“ ქვეპუნქტის თანახმად, მუნიციპალიტეტის ბიუჯეტის პროექტის მომზადება, განხილვა და დამტკიცება არის მუნიციპალიტეტის საკუთარი, ექსკლუზიური უფლებამოსილება. ვინაიდან, მუნიციპალიტეტი ფიზიკური აღზრდისა და სპორტის სფეროში შესაბამის ღონისძიებებს ახორციელებს ნებაყოფლობითი უფლებამოსილების ფარგლებში, წარმოდგენილი საკანონმდებლო აქტის პროექტი ვერ განუსაზღვრავს მას ვალდებულებას, ბიუჯეტში ფიზიკური აღზრდისა და სპორტის სფეროში ნებაყოფლობითი უფლებამოსილების განსახორციელებელი შესაბამისი სახსრები გაითვალისწინოს ცალკე მუხლად. შესაბამისად, ზემოაღნიშნული პუნქტიდან მუნიციპალიტეტის ბიუჯეტთან დაკავშირებული ჩანაწერი ამოღებულ უნდა იქნეს. ამასთან, იმ გარემოების გათვალისწინებით, რომ საქართველოს საბიუჯეტო კოდექსი არეგულირებს სახელმწიფო, ავტონომიური რესპუბლიკების რესპუბლიკური და მუნიციპალიტეტის ბიუჯეტების პროექტების მომზადების, განხილვის, დამტკიცების, ბიუჯეტების შესრულების, ანგარიშგებისა და კონტროლის წესებს, დამატებით მსჯელობას საჭიროებს წარმოდგენილი კანონის პროექტში ზემოაღნიშნული პუნქტის არსებობის მიზანშეწონილობის საკითხი.

1. გაცნობებთ, რომ საქართველოს სასჯელაღსრულებისა და პრობაციის სამინისტრო მიესალმება „ფიზიკური აღზრდისა და სპორტის შესახებ“ საქართველოს კანონის შემუშავების იდეას, ამასთან წარმოგიდგენთ სამინისტროს მოსაზრებებს კანონის პროექტის 26-ე მუხლთან დაკავშირებით, რომელიც ეხება სპორტული აქტივობის უზრუნველყოფას პენიტენციურ დაწესებულებებში. მიზანშეწონილია კანონის პროექტის 26-ე მუხლი ჩამოყალიბდეს შემდეგი რედაქციით: „მუხლი 26. სპორტული აქტივობის უზრუნველყოფა პენიტენციურ დაწესებულებებში.

1. პატიმრობაში მყოფ/თავისუფლება აღკვეთილ პირთა - ბრალდებულთა და მსჯავრდებულთა პროფილაქტიკურ-აღდგენითი და ზოგად-გამაჯანსაღებელი ვარჯიში, ჩართვა სპორტულ აქტივობებში მათი სოციალური რეაბილიტაციის და ჯანმრთელობის დაცვის მნიშვნელოვანი შემედგენელი ნაწილია.

2. ბრალდებულთა/მსჯავრდებულთა მომდინარე საფრთხეების (რისკის/ტიპის), პენიტენციურ დაწესებულების ინფრასტრუქტურის, დღის განრიგისა და საქართველოს კანონმდებლობით დადგენილი მოთხოვნების გათვალისწინებით, პენიტენციური დაწესებულება უზრუნველყოფს ბრალდებულთა/მსჯავრდებულთა სპორტულ-გამაჯანსაღებელი მეცადინეობების ჩატარებასა და ფიზიკური ვარჯიშის პირობების შექმნას, ასევე სპეციალიზებულ მეთოდურ მხარდაჭერასა და საექიმო კონტროლს.

3. პენიტენციური დაწესებულება ამ მუხლის მე-2 პუნქტით განსაზღვრულ გარემოებათა გათვალისწინებით, თავისი კომპეტენციის ფარგლებში, ზრუნავს ბრალდებულთა/მსჯავრდებულთა დასაშვები სპორტული ინვენტარითა და აღჭურვილობით უზრუნველყოფაზე“.
1. გამომდინარე იქიდან, რომ დღეს არსებული საპენსიო კანონმდებლობა დაფუძნებულია უნივერსალობის პრინციპზე, ასაკით პენსიის დანიშვნის საფუძველია მხოლოდ საპენსიო ასაკის  მიღწევა და დაგეგმილი საპენსიო რეფორმის ფარგლებშიც, დაგროვებითი საპენსიო სისტემის შემოღებასთან ერთად, გათვალისწინებულია ასაკით პენსიის ინდექსაცია, მიზანშეწონილად მიგვაჩნია, კანონპროექტის მე-15 მუხლის მე-5 პუნქტი ჩამოყალიბდეს შემდეგი რედაქციით: „5. სახელმწიფოს მიერ შესაძლებელია დადგინდეს საქართველოს ეროვნული ნაკრების წევრების, აგრეთვე მაღალი სპორტული მიღწევების მქონე პროფესიონალ სპორტსმენთა პრემირების, ფინანსური უზრუნველყოფის ან/და სოციალური დაცვის დამატებითი ზომები“.

2. ასევე, კანონპროექტის 25-ე მუხლის მიხედვით, განსაზღვრულია შრომის, ჯანმრთელობისა და სოციალური დაცვის სფეროში მოქმედი სახელმწიფო დაწესებულებების ვალდებულებები, მათ შორის: „შეზღუდული შესაძლებლობების მქონე პირების რეაბილიტაციის უწყვეტ სისტემაში შემავალი“ სხვადასხვა ღონისძიებების განხორციელება, შეზღუდული შესაძლებლობების მქონე პირების სპეციალური აღჭურვილობით უზრუნველყოფა და სხვა, რომელთა დაფინანსებისთვის საჭირო სახსრები გამოიყოფა სახელმწიფო ბიუჯეტიდან.‘‘. აღვნიშნავთ, რომ შრომის, ჯანმრთელობისა და სოციალური დაცვის სამინისტროსათვის საშუალოვადიანი სამოქმედო გეგმით განსაზღვრული საბიუჯეტო ასიგნებებით შესაბამისი ვალდებულებები გათვალისწინებული არ არის. შესაბამისად, პროექტის 25-ე მუხლის მე-2 პუნქტიდან ამოღებულ უნდა იქნეს „შრომის, ჯანმრთელობისა და სოციალური დაცვის სფეროში მოქმედი სახელმწიფო დაწესებულებები“, თუ აღნიშნული ჩანაწერი მოიაზრებს ჩვენს უწყებას.
3. მიზანშეწონილია, კანონპროექტის VIII თავს დაემატოს  მუხლი ჯანსაღი ცხოვრების წესის უზრუნველყოფასა და პროპაგანდასთან დაკავშირებული პოლიტიკის თაობაზე, მით უფრო, რომ აღნიშნული თავის სათაური („მასობრივი სპორტი, ფიზიკური აღზრდა და ჯანსაღი ცხოვრების წესი“) ითვალისწინებს ამას.
4. მიზანშეწონილია, 27-ე მუხლს დაემატოს შემდეგი შინაარსის მე-5 პუნქტი: „5. ფიზიკური აღზრდისა და სპორტის სფეროში სამწვრთნელო და პედაგოგიური საქმიანობის განსახორციელებლად არ დაიშვება ალკოჰოლიზმის, ნარკომანიის, ტოქსიკომანიის ან/და ფსიქიკური დაავადების მქონე პირი“. 

5. მიზანშეწონილია, კანონპროექტში ტერმინი „ეროვნული სტანდარტები“ შეიცვალოს ტერმინით „ტექნიკური რეგლამენტები“-თ, რადგანაც სპორტული ობიექტებისთვის შესასრულებელი ნორმები, თუ ისინი სავალდებულო ხასიათს ატარებენ, „პროდუქტის უსაფრთხოებისა და თავისუფალი მიმოქცევის კოდექსის“ შესაბამისად, მიღებული უნდა იქნენ ტექნიკური რეგლამენტის ფორმით.
6. მე-5 პუნქტის შენიშვნის გათვალისწინებით, ვფიქრობთ, მიზანშეწონილი იქნება, 39-ე მუხლის პირველი პუნქტის „ბ“ ქვეპუნქტით განსაზღვრული 6 თვის ვადაც გადაიხედოს, რადგანაც სხვადასხვა სახეობის სპორტული ინფრასტრუქტურისთვის ტექნიკური რეგლამენტების  შემუშავება და დამტკიცება 6 თვის ვადაში ძნელად შესასრულებელი ვალდებულება იქნება. 
1. კანონპროექტის 24-ე მუხლის პირველი პუნქტის შესაბამისად: „სამხედრო მოსამსახურეების, საქართველოს შინაგან საქმეთა სამინისტროს, საქართველოს სახელმწიფო უსაფრთხოების სამსახურისა და სახელმწიფო დაცვის სპეციალური სამსახურის პირადი შემადგენლობების სპორტული მომზადების პროგრამებს სამინისტროსთან წინასწარი შეთანხმებით განსაზღვრავენ აღმასრულებელი ხელისუფლების შესაბამისი ორგანოები“. საქართველოს შინაგან საქმეთა სამინისტრო მოქმედი სამართლებრივი აქტების შესაბამისად მის მოსამსახურეთა განათლებისა და

კვალიფიკაციის ამაღლების მიზნით ახორციელებს შესაბამის საგანმანათლებლო პროგრამებს და პროფესიულ მომზადებას, რომელშიც შედის სპეციალური მომზადება-გადამზადება (მათ შორის, ფიზიკური მომზადების ნორმატივების ჩაბარება) და სამსახურის გავლის სხვადასხვა ეტაპზე მისი პერიოდული შემოწმება, ასევე მოსამსახურეთა სასწავლო და სპორტულ, ასევე საერთაშორისო შეჯიბრებებში მონაწილეობა. აღნიშნული ღონისძიებების განხორციელებისას შინაგან საქმეთა სამინისტრო ითვალისწინებს უწყების სპეციფიკასა და თავისებურებებს. ყოველივე ზემოაღნიშნულიდან გამომდინარე, მიზანშეუწონლად მიგვაჩნია აღნიშნული ღონისძიებების წინასწარი შეთანხმება განხორციელდეს საქართველოს სპორტისა და ახალგაზრდობის საქმეთა სამინისტროსთან.
სახელმწიფო მინისტრის აპარატი მიესალმება ძალისხმევას დახვეწოს სფეროში არსებული საკანონმდებლო ჩარჩო და ხელი შეუწყოს სპორტის შემდგომ განვითარებას. თქვენ მიერ წარმოდგენილ კანონის პროეტთან და მომზადებულ განმარტებით ბარათთან დაკავშირებით სახელმწიფო მინისტრის აპარატს გააჩნია შემდეგი წინადადებები: 

1. სასურველია კანონის პროექტში გათვალისწინებული და განმარტებით ბარათში აღნიშნული იყოს ევროპის საბჭოს ექსპერტების მიერ მომზადებული რეკომენდაციები, რომლებიც თავმოყრილია შემდეგ დოკუმენტებში: ა) ევროპის საბჭოს სპორტულ შეჯიბრებებზე ძალადობის შემცირების მიზნით მოქმედი მუდმივმოქმედი კომიტეტის საქართველოში საკონსულტაციო ვიზიტის (20-23 მაისი, 2014) ფარგლებში მომზადებული ანგარიში T-RV(2014)25; ბ) საქართველოში EPAS-ის (გაფართოებული წილობრივი შეთანხმება სპორტის შესახებ) საკონსულტაციო ვიზიტის (13-15 ოქტომბერი, 2014) ანგარიში ევროპის სპორტის ქარტიის შესრულებასთან დაკავშირებით EPAS (2015) 30; გ) ევროპის საბჭოს დოპინგსაწინააღმდეგო კონვენციის მონიტორინგის ჯგუფის (T-DO) მიერ მომზადებული ანგარიში „საქართველოში ანტი-დოპინგური კონვენციის შესრულება“ T-DO (2016) 40; 

2. სასურველია, ევროპის საბჭოს შესაბამის ექპერტთან კანონის პროექტის თაობაზე კონსულტაციების გამართვა და პროექტში შეჯერებული პოზიციების ასახვა.
1. საქართველოს თავდაცვის მინისტრის 2016 წლის 16 დეკემბრის N89 ბრძანებით დამტკიცებული საქართველოს თავდაცვის სამინისტროს სოციალურ საკითხთა და ფსიქოლოგიური მხარდაჭერის დეპარტამენტის დებულების მე-3 მუხლის „ი“ და „კ“ ქვეპუნქტების თანახმად, სამინისტროს კომპეტენციაა შეიარაღებულ ძალებში სპორტის სხვადასხვა დარგის განვითარების ხელშეწყობა, სპორტული პროექტების შემუშავება და სპორტულ ღონისძებათა დაგეგმვაში მონაწილეობა, მასობრივი სპორტულ-გამაჯანსაღებელი ღონისძიებების ჩატარების ხელშეწყობა, ადგილობრივ და საერთაშორისო სპორტულ შეჯიბრებებში საქართველოს თავდაცვის სამინისტროს სამხედრო მოსამსახურეთა, სახელმწიფო სპეციალური წოდების მქონე და სამოქალაქო პირთა ჩართულობის კოორდინაცია. ზემოაღნიშნულიდან გამომდინარე, მიზანშეწონილია წარმოდგენილი კანონის პროექტის 24-ე მუხლში „სამხედრო მოსამსახურეების“ ნაცვლად მიეთითოს „საქართველოს თავდაცვის სამინისტრო“.
1. კანონპროექტის 1. მე-3 მუხლის „ტ“ ქვეპუნქტით წარმოდგენილი „სასკოლო სპორტის“ განმარტება მიზანშეწონილია დაიხვეწოს და ჩამოყალიბდეს შემდეგი რედაქციით: „ტ) სასკოლო სპორტი - მასობრივი სპორტის, ეროვნული და საერთაშორისო სასკოლო სპორტული მოძრაობის შემადგენელი ნაწილი, რომელიც გულისხმობს ზოგადსაგანმანათლებლო დაწესებულებებში, ან ასეთ დაწესებულებებს შორის ორგანიზებულ სპორტულ შეჯიბრებას, ასევე ეროვნულ და საერთაშორისო სასკოლო შეჯიბრებებში მონაწილეობას მოსწავლეთა ფიზიკური და გონებრივი განვითარების და სპორტული შესაძლებლობების გამოვლენის მიზნით;“;
2. მე-3 მუხლის ,,უ“ ქვეპუნქტით გათვალისწინებულია საუნივერსიტეტო სპორტის განმარტება, კერძოდ საუნივერსიტეტო სპორტი გულისხმობს მასობრივი სპორტისა და საერთაშორისო საუნივერისტეტო სპორტული მოძრაობის შემადგენელ ნაწილს, რომელიც წარმოადგენს სტუდენტთა ფიზიკური და გონებრივი განვითარების, საერთაშორისო და ეროვნულ საუნივერსიტეტო შეჯიბრებებში მონაწილეობის და სპორტული შესაძლებლობების გამოვლენის მიზნით უმაღლეს საგანმანათლებლო და პროფესიულ საგანმანათლებლო დაწესებულებებში, ასევე ასეთ დაწესებულებებს შორის ორგანიზებული სპორტული შეჯიბრების განხორციელებას. მიზანშეწონილად მიგვაჩნია დაზუსტდეს რა იგულისხმება ,,საერთაშორისო საუნივერსიტეტო სპორტული მოძრაობის“ ტერმინის ქვეშ,

რამდენადაც კანონპროექტში არ არის განმარტებული ,,საერთაშორისო საუნივერსიტეტო სპორტული მოძრაობის“ ტერმინი. გარდა ამისა, საყურადღებოა, რომ ,,უმაღლესი განათლების შესახებ“ საქართველოს კანონის მე-2 მუხლის ,,ჰ18“ ქვეპუნქტის მიხედვით, უნივერსიტეტი განმარტებულია როგორც უმაღლესი საგანმანათლებლო დაწესებულება, რომელიც ახორციელებს აკადემიური უმაღლესი განათლების მეორე და მესამე საფეხურების ან სამივე საფეხურის უმაღლეს საგანმანათლებლო პროგრამებს და სამეცნიერო კვლევებს. შესაბამისად, უნდა ითქვას, რომ უნივერსიტეტი წარმოადგენს უმაღლესი საგანმანათლებლო დაწესებულების ერთ-ერთ სახეს. გარდა უნივერსიტეტისა, უმაღლესი საგანმანათლებლო
დაწესებულებაა კოლეჯი და სასწავლო უნივერსიტეტი. აღნიშნულიდან გამომდინარე, თუ ტერმინის ,,საუნივერსიტეტო სპორტის“ შემოტანა ხდება უმაღლეს საგანმანათლებლო დაწესებულებებში სპორტის როლის წარმოსაჩენად, ,,საუნივერსიტეტო სპორტის“ ტერმინი არ პასუხობს აღნიშნულ მიზანს.
3. მე-3 მუხლის „ქ“ ქვეპუნქტით წარმოდგენილი „სპორტის“ ტერმინთან დაკავშირებით გვაქვს რეკომენდაცია განმარტება დაიხვეწოს და ჩამოყალიბდეს შემდეგი რედაქციით: „ქ) სპორტი - ფიზიკური აქტივობის ყველა ფორმა, ასევე სხვადასხვა დონის სპორტულ შეჯიბრებებში მონაწილეობა, რომლის მიზანია ადამიანის ფიზიკური გაჯანსაღება, გონებრივი შესაძლებლობების გაუმჯობესება და სპორტში შედეგების მიღწევა;“;
4. მე-3 მუხლის ,,ც“ ქვეპუნქტის შესაბამისად, სპორტული კლუბი განმარტებულია როგორც კერძო სამართლის იურიდიული პირი, რომელიც ეწევა სპორტის საწვრთნელ-საშეჯიბრო საქმიანობას სპორტის ერთ ან რამდენიმე სახეობაში და გაწევრიანებულია სახელმწიფოს მიერ აღიარებულ შესაბამისი სპორტის სახეობ(ებ)ის ეროვნულ სპორტულ ფედერაციაში ან/და აღნიშნული ფედერაციის წევრ ორგანიზაციაში. საქართველოს განათლებისა და მეცნიერების სამინისტროს მიზანშეწონილად მიაჩნია სპორტული კლუბის შექმნა შესაძლებელი იყოს ზოგადსაგანმანათლებლო დაწესებულებაშიც. აღნიშნული კი შეუძლებელია განხორციელდეს კანონპროექტით წარმოდგენილი სპორტული კლუბის ცნებიდან გამომდინარე (რადგან სპორტული კლუბი განმარტებულია როგორც კერძო სამართლის იურიდიული პირი). შესაბამისად, გთავაზობთ კანონპროექტით წარმოდგენილ ტერმინთა განმარტებას დაემატოს ,,სკოლის სპორტული კლუბის“ ტერმინის განმარტება.
5. მე-3 მუხლის „ჰ5“ ქვეპუნქტით წარმოდგენილი „ფიზიკური აღზრდის“ ტერმინის დახვეწის მიზნით, უმჯობესია „ჰ5 “ქვეპუნქტი ჩამოყალიბდეს შემდეგი რედაქციით: „ჰ5) ფიზიკური აღზრდა - ფიზიკური აქტივობის მეშვეობით ადამიანის ფიზიკური განვითარების, ფიზიკური უნარ-ჩვევების განვითარებისა და ცხოვრების ჯანსაღი წესის დამკვიდრებისაკენ მიმართული საქმიანობა;“;
6. მე-4 მუხლში განსაზღვრულია ფიზიკური აღზრდისა და სპორტის სფეროში სახელმწიფო პოლიტიკის პრინციპები და ამოცანები. თუმცა, ამავე მუხლის „გ“, „დ“, „ზ“, „თ“ და „ი“ ქვეპუნქტებში საუბარია მხოლოდ სპორტზე და არაფერია ნათქვამი ფიზიკურ აღზრდაზე;
7. 21-ე მუხლის მე-2 პუნქტის მიხედვით, ადრეული და სკოლამდელი აღზრდის დაწესებულებაში აღსაზრდელთა ფიზიკური აქტივობის ვარჯიშებს უძღვება მხოლოდ ადრეული და სკოლამდელი ფიზიკური აღზრდის პედაგოგის ან/და შესაბამისი გადამზადების დამადასტურებელი სერტიფიკატის მქონე პირი. აღსანიშნავია, რომ ,,ადრეული და სკოლამდელი აღზრდისა და განათლების შესახებ“ საქართველოს კანონის მე-3 მუხლის ,,თ“ ქვეპუნქტით გათვალისწინებულია აღმზრდელ-პედაგოგის ცნება. შესაბამისად, კანონპროექტით წარმოდგენილი ,,ადრეული და სკოლამდელი ფიზიკური აღზრდის პედაგოგის“ ტერმინი წინააღმდეგობაშია ,,ადრეული და სკოლამდელი აღზრდისა და განათლების შესახებ“ საქართველოს კანონთან. გარდა ამისა, დასაზუსტებელია რა იგულისხმება შესაბამისი გადამზადების დამადასტურებელი სერტიფიკატის მქონე პირში, ამასთან რა სამართლებრივი აქტით მოწესრიგდება სერტიფიკატის გაცემისა და სასერტიფიკაციო პროგრამის განხორციელების წესი და პირობები.
8. 22-ე მუხლის მე-2 პუნქტის მიხედვით, ზოგადსაგანმანათლებლო დაწესებულებებში, მიუხედავად პროფილისა და საკუთრების ფორმისა, სპორტი სავალდებულოდ შედის ერთიან სასწავლო პროგრამაში. აღსანიშნავია, რომ ,,ზოგადი განათლების შესახებ“ საქართველოს კანონის მე-2 მუხლის ,,ვ“ ქვეპუნქტით გათვალისწინებულია ეროვნული სასწავლო გეგმის განმარტება (დოკუმენტი, რომელიც მოიცავს ზოგადი განათლების ყველა საფეხურისათვის საათების განაწილებას, სასწავლო გარემოს ორგანიზების პირობებსა და რეკომენდაციებს, მოსწავლეთა აუცილებელ დატვირთვას, იმ მიღწევების (უნარ-ჩვევებისა და ცოდნის) ჩამონათვალს, რომელთაც მოსწავლე უნდა ფლობდეს ყოველი საფეხურის დამთავრებისას, და ამ უნარ-ჩვევებისა და ცოდნის შეძენის საშუალებათა აღწერას), ხოლო ამავე მუხლის ,,ხ“ ქვეპუნქტი განმარტავს სასკოლო სასწავლო გეგმას (სასწავლო გეგმა, რომელიც კონკრეტული ზოგადსაგანმანათლებლო დაწესებულებისათვის აზუსტებს ეროვნულ სასწავლო გეგმაში მოცემულ აუცილებელ დატვირთვას; განსაზღვრავს ეროვნული სასწავლო გეგმით გათვალისწინებულ დამატებით საგანმანათლებლო მომსახურებას და ეროვნული სასწავლო გეგმით გაუთვალისწინებელ დამატებით საგანმანათლებლო და სააღმზრდელო მომსახურებას, აგრეთვე სკოლაში მიმდინარე საგანმანათლებლო ღონისძიებებს). შესაბამისად, დასაზუსტებელია რა იგულისხმება კანონპროექტის 22-ე მუხლის მე-2 პუნქტით გათვალისწინებულ ,,ერთიან სასწავლო პროგრამაში“, რამდენადაც მსგავს ტერმინს განათლების სფეროში არსებული კანონმდებლობა არ ითვალისწინებს. ზემოაღნიშნულ 22-ე მუხლის მე-2 პუნქტის შესაბამისად, ზოგადსაგანმანათლებლო დაწესებულების სპორტის საგნის სასწავლო პროგრამას შეიმუშავებს განათლებისა და მეცნიერების სამინისტრო, სამინისტროსა და სასპორტო უმაღლეს საგანმანათლებლო  დაწესებულებასთან ერთად. საყურადღებოა, რომ ზოგადსაგანმანათლებლო დაწესებულების სპორტის საგნის სასწავლო პროგრამის ცნებას განათლების სფეროში არსებული კანონმდებლობა არ ითვალისწინებს. ,,ზოგადი განათლების შესახებ“ საქართველოს კანონის 26-ე მუხლის პირველი პუნქტის ,,ვ“ ქვეპუნქტის შესაბამისად, საქართველოს განათლებისა და მეცნიერების სამინისტრო ზოგადი განათლების სფეროში საქართველოს კანონმდებლობის – საქართველოს კონსტიტუციის, კონსტიტუციური შეთანხმების, საერთაშორისო ხელშეკრულებებისა და შეთანხმებების, ამ კანონის, სხვა კანონებისა და კანონქვემდებარე აქტების საფუძველზე შეიმუშავებს და ამტკიცებს ეროვნულ სასწავლო
გეგმას. ამასთან, „ეროვნული სასწავლო გეგმის დამტკიცების შესახებ“ საქართველოს განათლებისა და მეცნიერების მინისტრის 2011 წლის 11 მარტის N36/ნ ბრძანებით დამტკიცებული ,,ეროვნული სასწავლო გეგმა“ ითვალისწინებს საგნობრივი სტანდარტის ცნებას, რომლის მიხედვითაც საგნობრივი სტანდარტი განსაზღვრავს კონკრეტულ საგნობრივ კომპეტენციებს, რომელთაც უნდა დაეუფლონ მოსწავლეები დასახული მიზნების მისაღწევად. აღნიშნულიდან გამომდინარე, მნიშვნელოვანია გასწორდეს სპორტის საგნის სასწავლო პროგრამის ტერმინი. გარდა აღნიშნულისა მიზანშეწონილია დაზუსტდეს სპორტის საგნობრივი სტანდარტის შემუშავებაში სასპორტო უმაღლესი საგანმანათლებლო დაწესებულების ჩართვის საკითხის საკანონმდებლო დონეზე მოწესრიგების რელევანტურობა, რამდენადაც დღეის მდგომარეობით თუ არის ერთი სასპორტო უმაღლესი საგანმანათლებლო დაწესებულება, მომავალში შესაძლოა იყოს რამდენიმე, ხოლო სპორტის საგნობრივი სტანდარტის ყველა მათგანთან შეთანხმება საქართველოს განათლებისა და მეცნიერების სამინისტროსათვის დაკავშირებული იქნება ტექნიკური ხასიათის სირთულეებთან. 22-ე მუხლის მე-2 პუნქტში, საქართველოს განათლებისა და მეცნიერების სამინისტროს მიზანშეწონილად მიაჩნია სპორტთან ერთად მიეთითოს ფიზიკური აღზრდაც, ხოლო ამავე მუხლის მე-4 პუნქტში ფიზიკურ აღზრდასთან ერთად მიეთითოს სპორტიც.
9. 22-ე მუხლის მე-3 პუნქტის შესაბამისად, ზოგადსაგანმანათლებლო დაწესებულება სავალდებულო წესით, თავისი ინფრასტრუქტურული და ადამიანური რესურსით, უზრუნველყოფს სასკოლო სპორტული შეჯიბრებების მომზადებას და ჩატარებას არასასკოლო საათებში, მათ შორის სასკოლო სპორტული ოლიმპიადის. საქართველოს განათლებისა და მეცნიერების სამინისტრო მიესალმება სპორტული შეჯიბრებებისა და ოლიმპიადების სავალდებულოობას. საქართველოს განათლებისა და მეცნიერების სამინისტროს მიზანშეწონილად მიაჩნია, ზოგადსაგანმანათლებლო დაწესებულებების არსებული სპორტული ინფრასტრუქტურის გათვალისწინებით, კანონპროექტის 22-ე მუხლის მე-3 პუნქტი ჩამოყალიბდეს შემდეგი რედაქციით: „3. ზოგადსაგანმანათლებლო დაწესებულება, თავისი ინფრასტრუქტურული და ადამიანური რესურსით, ხელს უწყობს სასკოლო სპორტული შეჯიბრებების მომზადებას და ჩატარებას არასასკოლო საათებში.“
10. 23-ე მუხლის სათაური - ,,საუნივერსიტეტო სპორტი“ არ შეესაბამება ამავე მუხლის შინაარსს, რამდენადაც 23-ე მუხლის პირველ პუნქტში საუბარია პროფესიული საგანმანათლებლო დაწესებულებების ვალდებულებებზე. აღნიშნულიდან გამომდინარე, საქართველოს განათლებისა და მეცნიერების სამინისტროს მიზანშეწონილად მიაჩნია ცალკე მუხლით მოწესრიგდეს პროფესიულ საგანმანათლებლო დაწესებულებებში სპორტის საკითხი ან მუხლს შეეცვალოს სათაური და ეწოდოს „სპორტი უმაღლეს საგანმანათლებლო და პროფესიულ საგანმანათლებლო დაწესებულებებში“.
11. 23-ე მუხლის პირველი პუნქტის შესაბამისად, სახელმწიფო, უმაღლესი და პროფესიული საგანმანათლებლო დაწესებულებები უზრუნველყოფენ სპორტში სტუდენტთა აქტიურ ჩართულობას, საუნივერსიტეტო სპორტული შეჯიბრებების ჩატარებასა და სტუდენტთა მონაწილეობას ეროვნულ და საერთაშორისო სტუდენტურ ღონისძიებებში, მათ შორის სტუდენტურ სპორტულ უნივერსიადებში. დასაზუსტებელია აღნიშნული ნორმა ითვალისწინებს მხოლოდ საჯარო სამართლის იურიდიული პირების - უმაღლესი და პროფესიული საგანმანათლებლო დაწესებულებების ვალდებულებას, თუ კერძო სამართლის იურიდიული პირებისაც. ამასთან, აღნიშნული ვალდებულების შესრულების კონტროლის რა მექანიზმი იარსებებს. გარდა ამისა, სტუდენტთან ერთად, მიზანშეწონილია მითითებულ იქნეს პროფესიული სტუდენტიც, რამდენადაც ,,პროფესიული განათლების შესახებ“ საქართველოს კანონის მე-4 მუხლის ,,უ“ ქვეპუნქტის მიხედვით პროფესიული სტუდენტი არის პირი, რომელიც სწავლობს პროფესიული საგანმანათლებლო პროგრამით.
12. 23-ე მუხლის მე-2 პუნქტის მიხედვით, საქართველოში საუნივერსიტეტო სპორტს ხელმძღვანელობს საქართველოს საუნივერსიტეტო სპორტის ფედერაცია, რომელიც ატარებს ეროვნულ საუნივერსიტეტო შეჯიბრებებს და წარადგენს საქართველოს დელეგაციას საერთაშორისო საუნივერსიტეტო სპორტულ შეჯიბრებებში. დასაზუსტებელია რა იგულისხმება აღნიშნული ნორმით გათვალისწინებულ საუნივერსიტეტო სპორტის ხელმძღვანელობაში. აღსანიშნავია, რომ ,,უმაღლესი განათლების შესახებ“ საქართველოს კანონის მე-2 მუხლის ,,ბ“ ქვეპუნქტის მიხედვით, ავტონომია არის უმაღლესი საგანმანათლებლო დაწესებულებისა და მისი ძირითადი საგანმანათლებლო ერთეულის თავისუფლება, დამოუკიდებლად განსაზღვროს და განახორციელოს აკადემიური, საფინანსო-ეკონომიკური და ადმინისტრაციული საქმიანობა. შესაბამისად, მნიშვნელოვანია, რომ 23-ე მუხლის მე-2 პუნქტით გათვალისწინებულმა საუნივერსიტეტო სპორტის ფედერაციის უფლებამოსილებებმა არ გამოიწვიოს უმაღლესი საგანმანათლებლო დაწესებულების ავტონომიაში შეჭრა. ასევე, აუცილებელია დაზუსტდეს საუნივერსიტეტო სპორტის ფედერაცია საუნივერსიტეტო სპორტის ხელმძღვანელობას განახორციელებს საჯარო და კერძო სამართლის იურიდიულ პირებში - უმაღლეს/პროფესიულ საგანმანათლებლო დაწესებულებებში, თუ მხოლოდ საჯარო სამართლის იურიდიულ პირებში - უმაღლეს/პროფესიულ საგანმანათლებლო დაწესებულებებში.
13. 25-ე მუხლის მე-2 პუნქტის შესაბამისად, სპორტის, შრომის, ჯანმრთელობისა და სოციალური დაცვის, განათლების სფეროებში მოქმედ სახელმწიფო დაწესებულებებს, ეროვნულ სპორტულ ფედერაციებსა და სხვა სპორტულ ორგანიზაციებს, ადრეულ, სკოლამდელ და სასწავლო დაწესებულებებს ეკისრებათ შეზღუდული შესაძლებლობების მქონე პირების რეაბილიტაციის უწყვეტ სისტემაში შემავალი სპორტული მეცადინეობების უზრუნველყოფა, მწვრთნელებისა და დამხმარე სპეციალისტთა მომზადება, სპეციალიზებული მეთოდური მხარდაჭერა და საექიმო კონტროლი. დასაზუსტებელია რა იგულისხმება აღნიშნული პუნქტით გათვალისწინებულ განათლების სფეროებში მოქმედი სახელმწიფო დაწესებულებების ტერმინის ქვეშ. ამასთან, პუნქტით წარმოდგენილი ვალდებულებების ცხადყოფის მიზნით, აუცილებელია განიმარტოს რეაბილიტაციის უწყვეტი სისტემის არსი. ასევე, ადმინისტრაციულ ორგანოთა კომპეტენციათა გამიჯვნის მიზნით, აუცილებელია ნათლად (ცალ-ცალკე) გაიწეროს პუნქტში მოხსენიებული თითოეული დაწესებულების (სპორტის, შრომის, ჯანმრთელობისა და სოციალური დაცვის, განათლების სფეროებში მოქმედი სახელმწიფო დაწესებულებები, ეროვნული სპორტული ფედერაციები და სხვა სპორტული ორგანიზაციები) უფლებამოსილებები.
14. 27-ე მუხლის პირველი პუნქტის შესაბამისად, პირი უფლებამოსილია განახორციელოს სამწვრთნელო საქმიანობა სპორტულ ორგანიზაციაში, სპორტულ კლუბში ან დამოუკიდებლად იმ შემთხვევაში, თუ მას აქვს ფიზიკურ მომზადებაში ან/და შესაბამის სპორტის სახეობაში უმაღლესი ან/და პროფესიული განათლების დამადასტურებელი დიპლომი, ან/და შესაბამისი გადამზადების დამადასტურებელი სერტიფიკატი და, საჭიროების შემთხვევაში, სამინისტროს მიერ აღიარებული სპორტული ორგანიზაციის ან/და საერთაშორისო სპორტული ფედერაციის მიერ გაცემული ლიცენზია. აღნიშნულ ჩანაწერში ტერმინი - ,,უმაღლესი ან/და პროფესიული განათლების დამადასტურებელი დიპლომი“ მიზანშეწონილია ჩანაცვლდეს ტერმინით - უმაღლესი ან/და პროფესიული განათლების დამადასტურებელი დოკუმენტი. ასევე, აუცილებელია დაზუსტდეს გადამზადების დამადასტურებელი სერტიფიკატის გაცემისა და სასერტიფიკაციო პროგრამის განხორციელების წესი და პირობები.
15. 27-ე მუხლის მე-2 პუნქტის მიხედვით, პირი უფლებამოსილია ფიზიკური აღზრდისა და სპორტის სფეროში განახორციელოს პედაგოგიური საქმიანობა საგანმანათლებლო დაწესებულებაში მხოლოდ იმ შემთხვევაში, თუ მას აქვს უმაღლესი ან/და პროფესიული სასპორტო განათლების დამადასტურებელი დიპლომი, ან/და შესაბამისი გადამზადების დამადასტურებელი სერტიფიკატი. საქართველოს განათლებისა და მეცნიერების სამინისტროს აუცილებლად მიაჩნია აღნიშნული ჩანაწერი ამოღებულ იქნეს, რადგან იგი წინააღმდეგობაში მოდის ,,ზოგადი განათლების შესახებ“ საქართველოს კანონის 213 მუხლთან, ,,უმაღლესი განათლების შესახებ“ საქართველოს კანონის 35-ე მუხლთან და ,,პროფესიული განათლების შესახებ“ საქართველოს კანონის 121 მუხლთან.

16. 27-ე მუხლის მე-3 და მე-4 პუნქტებით გათვალისწინებული ,,უმაღლესი ან/და პროფესიული სასპორტო განათლების დამადასტურებელი დიპლომის“ ნაცვლად, მიზანშეწონილია გამოყენებულ იქნეს ,,უმაღლესი ან/და პროფესიული სასპორტო განათლების დამადასტურებელი დოკუმენტი“.
17. 27-ე მუხლის მე-4 პუნქტის შესაბამისად დაუშვებელია ამ მუხლით გათვალისწინებული დიპლომის ან/და შესაბამისი გადამზადების დამადასტურებელი სერტიფიკატის გარეშე ამავე მუხლით გათვალისწინებული საქმიანობის განხორციელება. საქართველოს განათლებისა და მეცნიერების სამინისტროს მიზანშეწონილად მიაჩნია განისაზღვროს აღნიშნული პუნქტის აღსრულების მექანიზმები, რამდენადაც კანონპროექტის წარმოდგენილი რედაქციიდან არ ჩანს ვინ განახორციელებს კანონპროექტის 27-ე მუხლით გათვალისწინებული საქმიანობის შესაბამისი საგანმანათლებლო დოკუმენტის მქონე პირების მიერ განხორციელების კონტროლს და რა გზით.
18. კანონპროექტის 41-ე მუხლი განსაზღვრავს კანონის ამოქმედების ვადებს. საქართველოს განათლებისა და მეცნიერების სამინისტროს მიზანშეწონილად მიაჩნია განისაზღვროს კანონპროექტის 22-ე, 25-ე და 27-ე მუხლების ამოქმედების განსხვავებული ვადები (მომავალში კონკრეტული თარიღის მითითებით). ამასთან, აღნიშნულ ვადებზე შეჯერება მოხდეს სხვადასხვა უწყებების ჩართულობით.
1. კანონის პროექტის მესამე მუხლის "ძ" ქვეპუნქტის შესაბამისად სპორტული ობიექტი განმარტებულია როგორც საწვრთნელ/საშეჯიბრო ან/და სპორტულ-გამაჯანსაღებელი საქმიანობისათვის განკუთვნილი ღია ან დახურული მოედანი/ნაგებობა, მიუხედავად საკუთრების ფორმისა, რომელიც შეესაბამება ეროვნულ ან/და საერთაშორისო სტანდარტებს, ამავე კანონის პროექტის 35-ე მუხლის მე-2 პუნქტით სპორტული ობიექტის ეროვნულ სტანდარტს ადგენს და მის მონიტორინგს ახორციელებს სამინისტრო, ხოლო კანონის პროექტის 36-ე მუხლის მე-3 პუნქტით ,,სპორტული ობიექტის პროფილის შეცვლა, რაც გულისხმობს მისი სპორტული დანიშნულებით გამოყენების შესაძლებლობას, ან ლიკვიდაცია დაუშვებელია სანაცვლო ან ტოლფასი  სპორტული ობიექტის საექსპლუატაციოდ გადაცემამდე". წარმოდგენილი კანონის პროექტით აუცილებელია დაზუსტდეს სპორტული ობიექტების განმარტება, ვინაიდან არსებული ჩანაწერით წინამდებარე რეგულაცია შეეხება მოქმედ  სპორტულ-გამაჯანსაღებელ დაწესებულებასაც (,,ფიტნეს კლუბი" და სხვ.).
2. კანონის პროექტის 27-ე მულით, განსაზღვრულია ფიზიკური აღზრდისა და სპორტის სფეროში დასაქმებულ პირთა საკვალიფიკაციო მოთხოვნები, რომლებიც ეწევიან სამწვრთნელო საქმიანობას ან დასაქმებულები არიან სპორტულ ორგანიზაციაში, სპორტულ კლუბში, სპორტულ-გამაჯანსაღებელ დაწესებულებაში ან საქმიანობენ დამოუკიდებლად. კანონმდებლის სავალდებულო მოთხოვნაა ზემოხსენებულ სფეროში მოღვაწე პირებისათვის უმაღლესი, პროფესიული სასპორტო განათლების დამადასტურებელი  დიპლომის, შესაბამისი  გადამზადების დამადასტურებელი სერტიფიკატის ქონა, ამასთან დაუშვებელია ამ მუხლით გათვალისწინებული დიპლომის ან/და შესაბამისი გადამზადების დამადასტურებელი სერთიფიკატის გარეშე ზემოხსენებული საქმიანობების განხორციელება. ზემოაღნიშნული მუხლი საჭიროებს დაზუსტებას, ვინაიდან არც კანონის პროექტიდან და არც განმარტებითი ბარათიდან არ იკვეთება კონკრეტულად ვინ განახორციელებს სერთიფიკატის აღიარებას, რა რესურსთან იქნება დაკავშირებული აღიარების პროცედურა, ასევე დასადგენია რა ეფექტი და გავლენა ექნება აღნიშნულ რეგულაციას კერძო სექტორზე, კონკრეტულად კი სპორტულ-გამაჯანსაღებელ დაწესებულებაში და დამოუკიდებლად დასაქმებულ პირებზე.  
3. კანონის პროექტის 34-ე მუხლის მესამე პუნქტის თანახმად, ,,სამინისტრო აწარმოებს საქართველოში არსებული სპორტული ობიექტების რეესტრს, რომლის აღწერის ფორმას (სავალდებულო მონაცემთა სტრუქტურას) და წარმოების წესს ადგენს სამინისტრო. კანონის პროექტით არ იკვეთება სავალდებულოა თუ არა რეესტრში ისეთი ობიექტის რეგისტრაცია, რომელიც სპორტულ-გამაჯანსაღებელი დანიშნულებისაა,  რა სამართლებრივ შედეგებს წარმოშობს მასში ობიექტის რეგისტრაცია და ფასიანია თუ არა იგი.

1. კანონპროექტის მე-3 მუხლის „დ“ ქვეპუნქტში  მიზანშეწონილია სიტყვები „ყველა ასაკობრივ კატეგორიაში“ და „ყველა ასაკობრივი კატეგორია“ შეიცვალოს სიტყვებით „ნებისმიერი“, ვინაიდან აღნიშნულით სავალდებულო ხდება ყველა ასაკობრივ კატეგორიაში ეროვნული ნაკრების ყოლა, რაც შეიძლება არ იყოს ამ კანონპროექტის მიზანი.

2. კანონპროექტის მე-3 მუხლს, ტერმინთა განმარტებას მიზანშეწონილია დაემატოს სპორტულ-გამაჯანსაღებელი დაწესებულების განმარტება.

3. კანონპროექტის მე-5 მუხლის მე-3 პუნქტის თანახმად „სპორტის სახელმწიფო პოლიტიკის სამოქმედო გეგმის განმახორციელებელი ორგანიზაციები - საქართველოს სახელმწიფო დაწესებულებები, შესაბამისი საჯარო სამართლის იურიდიული პირები, სამინისტროს მიერ აღიარებული სპორტული ორგანიზაციები ვალდებულნი არიან კანონმდებლობით დადგენილი წესით და საკუთარი კომპეტენციის ფარგლებში უზრუნველყონ კანონპროექტის მე-5 მუხლის მე-3 პუნქტის თანახმად „სპორტის სახელმწიფო პოლიტიკის სამოქმედო გეგმის განმახორციელებელი ორგანიზაციებია“. კანონპროექტი არ ითვალისწინებს თუ რა სახის სანქციები იქნება გამოყენებული ზემოაღნიშნული დებულებების შეუსრულებლობისას.
4. კანონპრექტის მე-7 მუხლის დებულებებთან მიმართებაში გასათვალისწინებელია, რომ  „ადგილობრივი თვითმმართველობის კოდექსი“ განსაზღვრავს მუნიციპალიტეტების უფლებამოსილებებს და წინამდებარე კანონპრექტით არ უნდა მოხდეს უფლებამოსილებების დელეგირება. გასათვალისწინებელია, რომ 2016 წელს „ადგილობრივი თვითმმართველობის კოდექსში“ შეტანილი ცვლილებების თანახმად, მუნიციპალიტეტს უფლება აქვს, მხოლოდ საკუთარი უფლებამოსილებების ფარგლებში თავისი საქმიანობის კოორდინაციის მიზნით, საქართველოს კანონმდებლობით დადგენილი წესით დააფუძნოს არასამეწარმეო (არაკომერციული) იურიდიული პირი ან/და გახდეს მისი წევრი, ხოლო იმ არასამეწარმეო (არაკომერციული) იურიდიულ პირებთან მიმართებაში, რომლებიც აღნიშნულ მოთხოვნას არ აკმაყოფილებენ, მუნიციპალიტეტებმა უნდა უზრუნველყონ შესაბამისი ღონისძიებების გატარება 2018 წლის 1 იანვრამდე. ზემოაღნიშნულის გათვალისწინებით, ამოღებულ უნდა იქნეს კანონპროექტის მე-7 მუხლის მე-3 და მე-4 პუნქტები. ხოლო პირველი პუნქტი მიზანშეწონილია ჩამოყალიბდეს შემდეგი რედაქციით: „1. მუნიციპალიტეტები ფიზიკური აღზრდისა და სპორტის სფეროს მხარდაჭერას ახორციელებენ საქართველოს ორგანული კანონის „ადგილობრივი თვითმმართველობის კოდექსის“ მე-16 მუხლის შესაბამისად“.

5. მიგვაჩნია, რომ კანონპროექტის მე-9 მუხლის მე-6 პუნქტში საქართველოს ეროვნული სპორტული ფედერაციის უმაღლესი ხელმძღვანელი პირისადმი წაყენებული კრიტერიუმი მცირეა და შესაძლებელია არ შეესაბამებოდეს ამ კანონპროექტის და ფედერაციის ხელმძღვანელის შერჩევის მიზნებს.
6. მიზანშეწონილია სპორტული კლუბების მიმართ ეროვნულმა სპორტულმა ფედერაციამ შეინარჩუნოს არადისკრიმინაციულობის პრინციპი, შესაბამისად დასახვეწია კანონპროექტის მე-11 მუხლის მე-3 პუნქტი, რადგან სხვადასხვაგვარი ინტერპრეტაციის შესაძლებლობა გამოირიცხოს და დამატებითი მოთხოვნები საერთო იყოს ყველა სპორტული კლუბისთვის. ანალოგიური მიდგომაა გასათვალისწინებელი კანონპროექტის მე-12 მუხლის მე-5 პუნქტთან მიმართებაში.

7. კანონპრექტის მე-13 მუხლის მე-2 პუნქტში მიზანშეწონილია დადგინდეს საბჭოს შემადგენლობის მინიმალური რაოდენობა. ამავე მუხლის მე-4 პუნქტის მიხედვით საქართველოს სპორტისა და ახალგაზრდობის საქმეთა სამინისტროსთან არსებული სათათბირო ორგანო - სპორტული ორგანიზაციების აღიარებისა და დაფინანსების საბჭო იღებს გადაწყვეტილებას სპორტული ორგანიზაციის აღიარების და დაფინანსების თაობაზე. შესაბამისად დასაზუსტებელია „სპორტული ორგანიზაციის“ განმარტება ამ კანონპროექტით ჩანს თუ არა ფეხბურთის განვითარების ფონდის მიერ სახელმწიფო ბიუჯეტიდან მიღებული სახსრების კლუბებზე გადანაწილების საფუძველი.

8. კანონპროექტის 21-ე მუხლის მე-2 პუნქტის დებულებამ არ უდნა გამოიწვიოს ადრეული და სკოლამდელი ფიზიკური აღზრდის დაწესებულებებში შტატების დამატება, მით უფრო რომ „ადრეული და სკოლამდელი აღზრდისა და განათლების შესახებ“ საქართველოს კანონი მსგავს დებულებებს არ ითვალისწინებს და შესაბამისად ცალსახა ვალდებულება ამოღებულ უნდა იქნეს. ასევე, ამოღებულ უნდა იქნეს 21-ე მუხლის მე-3 პუნქტი.
9. მიზანშეწონილია კანონპროექტის 22-ე მუხლის მე-3 ჩამოყალიბდეს შემდეგი რედაქციით: ზოგადსაგანმანათლებლო დაწესებულება, თავისი ინფრასტრუქტურული და ადამიანური რესურსებით, ხელს უწყობს სასკოლო სპორტული შეჯიბრებების მომზადებას და ჩატარებას არა სასკოლო საათებში, მათ შორის სასკოლო სპორტული ოლიმპიადის.

10. 37-ე მუხლის სათაური მიზანშეწონილია ჩამოყალიბდეს შემდეგი რედაქციით: „მუხლი 37. დაფინანსებასთან დაკავშირებული საკითხები.“
11. წარმოდგენილი კანონპროექტის 37-ე მუხლის მე-3 პუნქტის „გ“ და „დ“ ქვეპუნქტები ამოღებულ უნდა იქნეს, ვინაიდან აღნიშნული ეწინააღმდეგება „საქართველოს საბიუჯეტო კოდექსის“ უნივერსალობის პრინციპს. ამასთან, საქართველოს საგადასახადო კანონმდებლობა არ ითვალისწინებს „სააქციზო მოსაკრებლის“ ცნებას.
12. კანონპროექტის 37-ე მუხლის პირველი და მეორე პუნქტი ჩამოყალიბდეს შემდეგი რედაქციით: „1. სახელმწიფო ხელს უწყობს ფიზიკურ აღზრდასა და სპორტის განვითარებას და ამ მიზნით ყოველწლიურად ითვალისწინებს საბიუჯეტო დაფინანსებას. 2. ფიზიკური აღზრდისა და სპორტის განვითარებისათვის გამოყოფილი სახსრები აისახება ცალკე პროგრამულ კოდად სახელწმიფო და მუნიციპალურ ბიუჯეტებში.“.
13. კანონპროექტის 39-ე მუხლის სათაურში სიტყვა „სხვა“ ამოსაღებია.

	გათვალისწინებულია

კანონპროექტის მე-3 მუხლის
„დ“ ქვეპუნქტით გათვალისწინებული დისკვალიფიკაციის დეფინიცია ჩამოყალიბდა ახლებური რედაქციით, კერძოდ, სპორტის შესაბამის სახეობაში საერთაშორისო სპორტული ფედერაციის, საქართველოს ეროვნულ სპორტული ფედერაციის, ანტი-დოპინგური სადისციპლინო საბჭოს ან/და ანტი-დოპინგური სააპელაციო საბჭოს გადაწყვეტილებით, სპორტსმენის, მსაჯის, მწვრთნელის, ეროვნული ნაკრების ან სპორტული კლუბის გარკვეული ვადით ან უვადოთ სპორტულ შეჯიბრებებში მონაწილეობის უფლების ჩამორთმევა, ასევე სპორტული ობიექტზე სპორტული შეჯიბრებების ჩატარების აკრძალვა გარკვეული ვადით ან უვადოთ, რომელიც გამოიყენება დადგენილი წესების დარღვევის შემთხვევაში; შესაბამისად, მუხლის დეფინიციიდან ამოღებულ იქნა საექიმო და ადმინისტრაციული პერსონალი.  განმარტებაში, დადგენილი წესების დარღვევაში იგულისხმება სპორტის შესაბამის სახეობაში არსებული წესები, რაც განსაზღვრულია ყოველ კონკრეტულ შემთხვევაში საერთაშორისო სპორტული ფედერაციისა და საქართველოს ეროვნული სპორტული ფედერაციის მიერ, რისი ასახვაც კანონპროექტში მიზანშეუწონელია.
გათვალისწინებულია
კანონპროექტის მე-3 მუხლის
„ვ“ ქვეპუნქტით გათვალისწინებული დოპინგის კონტროლის დეფინიცია ჩამოყალიბდა ახლებური რედაქციით, კერძოდ, შესაბამისად ორგანიზებული პროცესი, რომელიც მოიცავს საშეჯიბრო და არასაშეჯიბრო ტესტების ჩატარების დაგეგმვას, სინჯების აღებას, სინჯების მეურვეობას, შენახვას, ტრანსპორტირებას, ლაბორატორულ გამოკვლევას, ტესტირების შედეგების მართვას, მსოფლიო ანტი-დოპინგური სააგენტოს მიერ დამტკიცებული ტესტირების და კვლევების საერთაშორისო სტანდარტის მოთხოვნების შესაბამისად. შესაბამისად, ამოღებულ იქნა „ტესტის შემდგომი პროცედურები“. 
გათვალისწინებულია
კანონპროექტის ახლებური ვერსიით მე-3 მუხლის „ო“ ქვეპუნქტის მიხედვით, ვეტერანი სპორტსმენი განიმარტება, როგორც ფიზიკური პირი, რომელსაც დასრულებული აქვს პროფესიონალი სპორტსმენის სპორტული კარიერა. ასევე ვეტერან სპორტსმენთან დაკავშირებულ რეგულაციას შეიცავს კანონპროექტის მე-6 მუხლის „ლ“ ქვეპუნქტი, რომლის მიხედვითაც, ფიზიკური აღზრდისა და სპორტის სფეროში სამინისტროს კომპეტენციას განეკუთვნება გამორჩეული შედეგებისა და დამსახურების მქონე ვეტერანი და პროფესიონალი სპორტსმენების, მწვრთნელების, მსაჯების და სპორტულ საქმიანობაში მონაწილე სხვა პირების წახალისება, ფინანსური მხარდაჭერა, სახელმწიფო ჯილდოებზე წარდგენა; რაც შეეხება მოყვარულ სპორტსმენს, მე-3 მუხლის „ტ“ ქვეპუნქტის მიხედვით, მოყვარული სპორტსმენი განიმარტება, როგორც ფიზიკური პირი, რომელიც დაკავებულია სპორტის ნებისმიერ სახეობაში წვრთნის პროცესით და შესაძლოა მონაწილეობდეს საწვრთნელი პროგრამით გათვალისწინებულ შეჯიბრებებში; ასევე კანონის ტექსტში გვხვდება მოყვარულ სპორტსმენზე შემდეგ მუხლებში, კერძოდ, მე-3 მუხლის „ჰ3“ ქვეპუნქტში,  სპორტსმენი იყოფა პროფესიონალი და მოყვარული სპორტსმენად; რაც შეეხება მე–3 მუხლის „ყ“ ქვეპუნქტს, პროფესიონალ სპორტსმენს, აღნიშნული განიმარტება, როგორც ფიზიკური პირი, რომელიც სისტემატურად და რეგულარულად დაკავებულია სპორტით შრომითი ხელშეკრულების საფუძველზე, მონაწილეობას იღებს სპორტის ერთ ან რამდენიმე სახეობაში ეროვნული სპორტული ფედერაციის მიერ ორგანიზებულ ეროვნულ შეჯიბრებებში, ან/და საერთაშორისო შეჯიბრებებში ეროვნული ნაკრების სახელით, ასევე,  სხვა ქვეყნის ეროვნულ შეჯიბრებებში მონაწილე საქართველოს მოქალაქე; ამასთანავე, კანონპოექტის მე-15 მუხლი ეხება სპორტსმენს, რომელშიც, როგორც აღვნიშნეთ მოიაზრება, როგორც პროფესიონალი, ასევე მოყვარული სპორტსმენი.
გათვალისწინებულია

კანონპროექტის 27-ე მუხლის მე-3 და მე-4 პუნქტების მიხედვით, პირი უფლებამოსილია დასაქმდეს სპორტულ ობიექტში ინსტრუქტორად, იმ შემთხვევაში თუ მას აქვს უმაღლესი ან/და პროფესიული სასპორტო განათლების დამადასტურებელი დოკუმენტი. 4. დაუშვებელია ამ მუხლით გათვალისწინებული დოკუმენტის ან/და შესაბამისი გადამზადების დამადასტურებელი სერტიფიკატის გარეშე ამავე მუხლით გათვალისწინებული საქმიანობის განხორციელება. ამ მუხლით გათვალისწინებული სერტიფიკატის გაცემისა და სასერტიფიკაციო პროგრამების განხორციელების წესს ამტკიცებს სამინისტრო. ამასთანავე, კანონპროექტის მე-3 მუხლის „ჰ5“ ქვეპუნქტის მიხედვით, განმარტებულია სპორტული ობიექტის ცნება, სადაც პირი უნდა დასაქმდეს ინსტრუქტორად, კერძოდ, სპორტული ობიექტია საწვრთნელ/საშეჯიბრო საქმიანობისთვის განკუთვნილი ღია ან დახურული მოედანი/ნაგებობა, მიუხედავად საკუთრების ფორმისა, რომელიც შეესაბამება ეროვნულ ან/და საერთაშორისო სტანდარტებს; შესაბამისად, ამოღებულ იქნა და განმარტებას აღარ საჭიროებს სპორტულ-გამაჯანსაღებელი დაწესებულების ცნება.
გათვალისწინებულია
კანონპროექტის მე-3 მუხლის
„ჰ9“ ქვეპუნქტით გათვალისწინებული სპორტული საქმიანობის დეფინიცია ჩამოყალიბდა ახლებური რედაქციით, კერძოდ, სპორტული საქმიანობა  განიმარტება, როგორც  სპორტის საწვრთნელ-საშეჯიბრო,  ფიზიკური აღზრდის, სპორტის სფეროში სამეცნიერო, სამედიცინო, საგანმანათლებლო-კვლევითი საქმიანობა; შესაბამისად, განმარტებიდან ამოღებულ იქნა სპორტული ინფრასტრუქტურის მოწყობისა და სპორტული ეკიპირების წარმოების მიზნით განხორციელებული საქმიანობა.
2. გათვალისწინებულია
აღნიშნულ შენიშვნასთან დაკავშირებით გათვალისწინებულია ასევე საქართველოს რეგიონული განვითარებისა და ინფრასტრუქტურის სამინისტროს და ფინანსთა სამინისტროს შენიშვნები. შესაბამისად, კანონპროექტიდან ამოღებულ იქნა მე-7 მუხლის მე-4 და მე-5 პუნქტები. 

3. გათვალისწინებულია
აღნიშნული საფუძვლები განისაზღვრება კანონქვემდებარე ნორმატიული აქტით. მე-14 მუხლს დაემატა შემდეგი შინაარსის მე-7 პუნქტი, კერძოდ, ამ მუხლით გათვალისწინებული საკითხები რეგულირდება ამ კანონის მე-12 მუხლის მე-2 პუნქტში მითითებული აღიარების წესის შესაბამისად.
4. გათვალისწინებულია
კანონპროექტის 25-ე მუხლიდან ამოღებულ იქნა მე-3 და მე-4 პუნქტები, ხოლო მე-2 პუნქტი ჩამოყალიბდა შემდეგი რედაქციით, „სახელმწიფო, ეროვნულ პარალიმპიურ კომიტეტთან, ეროვნულ სპორტულ ფედერაციებთან და სხვა სპორტულ ორგანიზაციებთან ერთად ხელს უწყობს შეზღუდული შესაძლებლობების მქონე პირების სპორტულ შეჯიბრებებში და აქტივობებში ჩართულობას, მწვრთნელებისა და დამხმარე სპეციალისტთა მომზადებას, შეზღუდული შესაძლებლობების მქონე პირების სპეციალური აღჭურვილობით უზრუნველყოფასა და ადაპტირებული გარემოს შექმნას, (მათ შორის, სპეციალიზებული სპორტული ობიექტების მშენებლობით), რისთვისაც სპორტის სახელმწიფო პოლიტიკის სამოქმედო გეგმაში ცალკე გამოიყოფა ამ მუხლით გათვალისწინებული ფუნქციების შესრულების უზრუნველმყოფი ღონისძიებები“.
5. გათვალისწინებულია
კანონპროექტის 25-ე მუხლიდან ამოღებულია სიტყვები „სპეციალიზებულ მეთოდურ მხარდაჭერაში“, ხოლო 26-ე მუხლის მე-2 პუნქტი ჩამოყალიბდა საქართველოს სასჯელაღსრულებისა და პრობაციის სამინისტროს მიერ შემოთავაზებული რედაქციის მიხედვით, კერძოდ, „ბრალდებულთა/მსჯავრდებულთა მომდინარე საფრთხეების (რისკის/ტიპის), პენიტენციურ დაწესებულების ინფრასტრუქტურის, დღის განრიგისა და საქართველოს კანონმდებლობით დადგენილი მოთხოვნების გათვალისწინებით, პენიტენციური დაწესებულება უზრუნველყოფს ბრალდებულთა/მსჯავრდებულთა სპორტულ-გამაჯანსაღებელი მეცადინეობების ჩატარებასა და ფიზიკური ვარჯიშის პირობების შექმნას, ასევე სპეციალიზებულ მეთოდურ მხარდაჭერასა და საექიმო კონტროლს“.
6. გათვალისწინებულია
კანონპროექტის ახლანდელი ვერსიის მე–41 მუხლის მე-2 პუნქტის ჩამოყალიბდა შემდეგი რედაქციით, „დასაშვებია სპორტული ობიექტის ფუნქციის შეცვლა, რაც გულისხმობს სპორტული ობიექტის დანიშნულების შეცვლას მისი სპორტული პროფილის ცვლილების გარეშე. სპორტული ობიექტის ფუნქციის შეცვლის შესახებ გადაწყვეტილება უნდა ეცნობოს სამინისტროს“. შესაბამისად, ტექსტიდან ამოღებულ იქნა სამინისტროსთან ან/და სხვა შესაბამის ორგანოებთან წინასწარი შეთანხმების ვალდებულება.
7.გათვალისწინებულია
კანონპროექტის ახლანდელი რედაქციით 42-ე მუხლის მე-3 პუნქტის „გ“ და „დ“ ქვეპუნქტები ამოღებულ იქნა და მათ ნაცვლად დაემატა „დ“ ქვეპუნქტი, რომლის მიხედვითაც, ფიზიკური აღზრდისა და სპორტის განვითარებისათვის დასაშვებია “კანონმდებლობით გათვალისწინებული სხვა შემოსავლები”.  
8. გათვალისწინებულია

კანონპროექტის ახლანდელი ვერსიით 43-ე მუხლი ჩამოყალიბდა ახლებური რედაქციით, კერძოდ, „ამ კანონის ამოქმედების დღისთვის მოქმედი სპორტული ორგანიზაციები, რომლებიც გაწევრიანებული არიან შესაბამის საერთაშორისო სპორტულ ფედერაციებში ან წარმოადგენენ სპორტის ეროვნულ სახეობებს და თანამშრომლობენ სამინისტროსთან  მინისტრის შესაბამისი სამართლებრივი აქტების საფუძველზე, არ საჭიროებენ ამ კანონის მე-12 მუხლით გათვალისწინებული სპორტული ორგანიზაციების აღიარების წესით განსაზღვრული პროცედურების გავლას და სარგებლობენ ამ კანონით განსაზღვრული სპორტული ორგანიზაციების ყველა შესაბამისი უფლებებით“; შესაბამისად, კანონპროექტიდან ამოღებულ იქნა სიტყვები „აღიარებულნი არიან სამინისტროს მიერ“.
1. გათვალისწინებულია,

გათვალისწინებულია საქართველოს რეგიონული განვითარებისა და ინფრასტრუქტურის სამინისტროს შენიშვნა, შესაბამისად, კანონპროექტიდან ამოღებულ იქნა კანონპროექტის მე-7 მუხლის მე-4 და მე-5 პუნქტები.
2. გათვალისწინებულია,

გათვალისწინებულია საქართველოს რეგიონული განვითარებისა და ინფრასტრუქტურის სამინისტროს შენიშვნა, შესაბამისად, კანონპროექტის 30-ე მუხლის მე-5 პუნქტში გამოყენებული ტერმინის „ადგილობრივი თვითმმართველობის უფლებამოსილი ორგანო“ შეიცვალა ტერმინით „მუნიციპალიტეტის შესაბამისი ორგანო“.
3. ნაწილობრივ გათვალისწინებულია,

გათვალისწინებულია საქართველოს რეგიონული განვითარებისა და ინფრასტრუქტურის სამინისტროს შენიშვნა, შესაბამისად, კანონპროექტის ახლანდელი ვერსიით 42-ე მუხლის მე-2 პუნქტი ჩამოყალიბდა შემდეგი რედაქციით, კერძოდ, ფიზიკური აღზრდისა და სპორტის განვითარებისათვის გამოყოფილი სახსრები აისახება ცალკე პროგრამულ კოდად სახელმწიფო და მუნიციპალურ ბიუჯეტებში. აღნიშნული არ ზღუდავს მუნიციპალიტეტის უფლებამოსილებებს, არამედ იგი მიუთითებს სწორედ მუნიციპალიტეტის უფლებამოსილებაზე, რომ ცალკე პროგრამული კოდით ასახოს ის ფინანსური რესურსი, რაც შეიძლება მან გამოიყენოს, როგორც ნებაყოფლობითი უფლებამოსილება (სპორტის დაფინანსების კუთხით) საჭიროებისა და სურვილის შემთხვევაში.
1. გათვალისწინებულია
კანონპროექტის 26-ე მუხლის რედაქცია ჩამოყალიბდა საქართველოს სასჯელაღსრულებისა და პრობაციის სამინისტროს მიერ შემოთავაზებული ვერსიის შესაბამისად, კერძოდ, „პატიმრობაში მყოფ/თავისუფლება აღკვეთილ პირთა - ბრალდებულთა და მსჯავრდებულთა პროფილაქტიკურ-აღდგენითი და ზოგად-გამაჯანსაღებელი ვარჯიში, ჩართვა სპორტულ აქტივობებში მათი სოციალური რეაბილიტაციის და ჯანმრთელობის დაცვის მნიშვნელოვანი შემადგენელი ნაწილია. 
2. ბრალდებულთა/მსჯავრდებულთა მომდინარე საფრთხეების (რისკის/ტიპის), პენიტენციურ დაწესებულების ინფრასტრუქტურის, დღის განრიგისა და საქართველოს კანონმდებლობით დადგენილი მოთხოვნების გათვალისწინებით, პენიტენციური დაწესებულება უზრუნველყოფს ბრალდებულთა/მსჯავრდებულთა სპორტულ-გამაჯანსაღებელი მეცადინეობების ჩატარებასა და ფიზიკური ვარჯიშის პირობების შექმნას, ასევე სპეციალიზებულ მეთოდურ მხარდაჭერასა და საექიმო კონტროლს.
3. პენიტენციური დაწესებულება ამ მუხლის მე-2 პუნქტით განსაზღვრულ გარემოებათა გათვალისწინებით, თავისი კომპეტენციის ფარგლებში, ზრუნავს ბრალდებულთა/მსჯავრდებულთა დასაშვები სპორტული ინვენტარითა და აღჭურვილობით უზრუნველყოფაზე“.
1.გათვალისწინებულია
კანონპროექტის მე-15 მუხლის მე-5 პუნქტი ჩამოყალიბდა საქართველოს შრომის, ჯანმრთელობისა და სოციალური დაცვის სამინისტროს მიერ შემოთავაზებული რედაქციით, კერძოდ: “სახელმწიფოს მიერ შესაძლებელია დადგინდეს საქართველოს ეროვნული ნაკრების წევრების, აგრეთვე მაღალი სპორტული მიღწევების მქონე პროფესიონალ სპორტსმენთა პრემირების, ფინანსური უზრუნველყოფის ან/და სოციალური დაცვის დამატებითი ზომები“.  
2. გათვალისწინებულია
კანონპროექტის 25-ე მუხლის მე-2 პუნქტიდან ამოღებულ იქნა „შრომის, ჯანმრთელობისა და სოციალური დაცვის სფეროში მოქმედი სახელმწიფო დაწესებულებები“, და ჩამოყალიბდა შემდეგი რედაქციით, კერძოდ: „სახელმწიფო, ეროვნულ პარალიმპიურ კომიტეტთან, ეროვნულ სპორტულ ფედერაციებთან და სხვა სპორტულ ორგანიზაციებთან ერთად ხელს უწყობს შეზღუდული შესაძლებლობების მქონე პირების სპორტულ შეჯიბრებებში და აქტივობებში ჩართულობას, მწვრთნელებისა და დამხმარე სპეციალისტთა მომზადებას, შეზღუდული შესაძლებლობების მქონე პირების სპეციალური აღჭურვილობით უზრუნველყოფასა და ადაპტირებული გარემოს შექმნას, (მათ შორის, სპეციალიზებული სპორტული ობიექტების მშენებლობით), რისთვისაც სპორტის სახელმწიფო პოლიტიკის სამოქმედო გეგმაში ცალკე გამოიყოფა ამ მუხლით გათვალისწინებული ფუნქციების შესრულების უზრუნველმყოფი ღონისძიებები“.
3. გათვალისწინებულია
კანონპროექტის VIII თავის სახელწოდებად განისაზღვრა „ფიზიკური აღზრდა  და მასობრივი სპორტი“. აღნიშნულ თავში არ საჭიროებს ცალკე მუხლის გამოყოფა „ცხოვრების ჯანსაღი წესის თაობაზე“, რადგან ამ თავის თითოეულ მუხლში დადგენილი რეგულაციები და მოთხოვნები სწორედ ჯანსაღი ცხოვრების წესს ეხება და მის ხელშეწყობას ემსახურება.
4. გათვალისწინებულია
კანონპროექტის 27-ე მუხლს დაემატება შემდეგი შინაარსის მე-5 პუნქტი: „5. ფიზიკური აღზრდისა და სპორტის სფეროში სამწვრთნელო და პედაგოგიური საქმიანობის განსახორციელებლად არ დაიშვება ალკოჰოლიზმის, ნარკომანიის, ტოქსიკომანიის ან/და ფსიქიკური დაავადების მქონე პირი“. 
5. გათვალისწინებულია
კანონპროექტში ტერმინი „ეროვნული სტანდარტები“ შეიცვალა ტერმინით „ტექნიკური რეგლამენტები“.
6. არ არის გათვალისწინებული
სამინისტრო მიიჩნევს, რომ აღნიშნული ვადაში შესაძლებელია სპორტული ინფრასტრუქტურისათვის ტექნიკური რეგლამენტის შემუშავება და დამტკიცება.
1. გათვალისწინებულია

კანონპროექტის 24-ე მუხლის პირველი პუნქტი ჩამოყალიბდა შემდეგი რედაქციით, კერძოდ: “საქართველოს თავდაცვის სამინისტროს სამხედრო მოსამსახურეების, საქართველოს შინაგან საქმეთა სამინისტროს, საქართველოს სახელმწიფო უსაფრთხოების სამსახურისა და სახელმწიფო დაცვის სპეციალური სამსახურის პირადი შემადგენლობების სპორტული მომზადების პროგრამებს განსაზღვრავენ აღმასრულებელი ხელისუფლების შესაბამისი ორგანოები. შესაბამისად, ამოღებულია წინასწარი შეთანხმების ვალდებულება“.
1. გათვალისწინებულია
კანონის პროექტში გათვალისწინებულია ევროპის საბჭოს ექსპერტების მიერ მომზადებული რეკომენდაციები, კერძოდ: ევროპის საბჭოს სპორტულ შეჯიბრებებზე ძალადობის შემცირების მიზნით მოქმედი მუდმივმოქმედი კომიტეტის საქართველოში საკონსულტაციო ვიზიტის (20-23 მაისი, 2014) ფარგლებში მომზადებული ანგარიში T-RV(2014)25 - ასახულია პროექტის მე-2 თავის მე-4 მუხლის „თ“ ქვეპუნტში, მე-10 მუხლის, 1 პუქტის „მ“ ქვეპუნტში, მთლიანად 35-ე და 36-ე მუხლები. საქართველოში EPAS-ის (გაფართოებული წილობრივი შეთანხმება სპორტის შესახებ) საკონსულტაციო ვიზიტის (13-15 ოქტომბერი, 2014) ანგარიში ევროპის სპორტის ქარტიის შესრულებასთან დაკავშირებით EPAS (2015) 30 - შესაბამისად კანონის პროექტში გაწერილია მთლიანად მე-5 და მე-8 თავები, ასევე რამდენიმე მუხლით ნაწილობრივ არის გათვალისწინებული. ევროპის საბჭოს დოპინგსაწინააღმდეგო კონვენციის მონიტორინგის ჯგუფის (T-DO) მიერ მომზადებული ანგარიში „საქართველოში ანტი-დოპინგური კონვენციის შესრულება“ T-DO (2016) 40 - ასახულია ტერმინთა განმარტებებში, ასევე მე-16 მუხლის მე-3 პუნტში, მე-18 მუხლში, 25-ე მუხლის მე-5 პუნქტში, მთლიანად 31-ე, 32-ე, 33-ე და 34-ე მუხლებში.
2. 2016 წლის დეკემბრის თვეში სამინისტროს ორგანიზებით ევროკავშირის ტექნიკური დახმარებისა და ინფორმაციის გაცვლის ინსტრუმენტის TAIEX-ის ფარგლებში გაიმართა ექსპერტთა მისია, რომლის მიმდინარეობისას განხილულ იქნა შესაბამისი ნორმები ევროკავშირის საუკეთესო გამოცდილებათა ჭრილში.

მიმდინარე წლის თებერვალში მოეწყო EPAS-ის გაფართოებული წილობრივი შეთანხმება სპორტში) გენერალური მდივნის სტანისლას ფროსარდის ვიზიტი, რომლის ფარგლებში ასევე განხილულ იქნა კანონპროექტის რიგი დებულებები, რომლებიც საერთაშორისო კონვენციებით გათვალისწინებულ ვალდებულებებს უკავშირდება. დოპინგთან დაკავშირებული დებულებები გადაეგზავნა ევროპის საბჭოსა და მსოფლიო ანტი-დოპინგურ სააგენტოს და მიღებულ იქნა კონკრეტული შეფასებები და რეკომენდაციები, რომლებიც აისახა კანონპროექტში. ამასთან, კანონპროექტის შემუშავების ეტაპზე ხორციელდება აქტიური კომუნიკაცია ევროპის საბჭოს შესაბამის ექსპერტებთან დებულებების დახვეწის მიზნით.
1. გათვალისწინებულია
კანონპროექტის 24-ე მუხლში საქართველოს თავდაცვის სამინისტროს შენიშვნის გათვალისწინებით „სამხედრო მოსამსახურეების“ ნაცვლად მუხლში  მიეთითა „საქართველოს თავდაცვის სამინისტრო“. კერძოდ: „მუხლი 24. საქართველოს თავდაცვის სამინისტროს, საქართველოს შინაგან საქმეთა სამინისტროს, საქართველოს სახელმწიფო უსაფრთხოების სამსახურის, სახელმწიფო დაცვის სპეციალური სამსახურის პირადი შემადგენლობის სპორტული მომზადება. 1. საქართველოს თავდაცვის სამინისტროს, საქართველოს შინაგან საქმეთა სამინისტროს, საქართველოს სახელმწიფო უსაფრთხოების სამსახურისა და სახელმწიფო დაცვის სპეციალური სამსახურის პირადი შემადგენლობების სპორტული მომზადების პროგრამებს განსაზღვრავენ აღმასრულებელი ხელისუფლების შესაბამისი ორგანოები. 2. საქართველოს თავდაცვის სამინისტროს, საქართველოს შინაგან საქმეთა სამინისტროს, საქართველოს სახელმწიფო უსაფრთხოების სამსახურისა და სახელმწიფო დაცვის სპეციალური სამსახურის ქვედანაყოფების უფროსები ვალდებული არიან: 

ა) შექმნან აუცილებელი პირობები სპორტის სამხედრო-გამოყენებით სახეობებში მეცადინეობების სისტემატური ჩატარებისა და მათში საქართველოს თავდაცვის სამინისტროს, საქართველოს შინაგან საქმეთა სამინისტროს, საქართველოს სახელმწიფო უსაფრთხოების სამსახურის, სახელმწიფო დაცვის სპეციალური სამსახურის პირადი შემადგენლობის მონაწილეობისათვის;
1. გათვალისწინებულია
კანონპროექტის მე-3 მუხლის „წ“ ქვეპუნქტით წარმოდგენილი „სასკოლო სპორტის“ განმარტება ჩამოყალიბდა საქართველოს განათლებისა და მეცნიერების სამინისტროს მიერ შემოთავაზებული დეფინიციის მიხედვით, კერძოდ:  „სასკოლო სპორტი - მასობრივი სპორტის, ეროვნული და საერთაშორისო სასკოლო სპორტული მოძრაობის შემადგენელი ნაწილი, რომელიც გულისხმობს ზოგადსაგანმანათლებლო დაწესებულებებში, ან ასეთ დაწესებულებებს შორის ორგანიზებულ სპორტულ შეჯიბრებას, ასევე ეროვნულ და საერთაშორისო სასკოლო შეჯიბრებებში მონაწილეობას მოსწავლეთა ფიზიკური და გონებრივი განვითარების და სპორტული შესაძლებლობების გამოვლენის მიზნით“
2.არ არის გათვალისწინებული
არსებული პროექტის 23-ე მუხლის მე-2 პუნქტით გათვალისწინებული საქართველოს საუნივერსიტეტო სპორტის ფედერაციის უფლებამოსილება ვერ დაარღვევს უმაღლესი საგანმანათლებლო დაწესებულების ავტონომიას სპორტის ნაწილში ვინაიდან საუნივერსიტეტოს სპორტულ მოძრაობაში, როგორც კერძო, ისე საჯარო სამართლის საგანმანათლებლო დაწესებულებები ერთვებიან ნებაყოფლობით. „საუნივერსიტეტო სპორტი“ საერთაშორისო სპორტულ სამყაროში დამკვიდრებული ტერმინია, რომლითაც განისაზღვრება სტუდენტებისთვის ცალკე სახის სპორტული ღონისძიებების მოწყობა, როგორიცაა მაგალითად უნივერსიადა. იგი არ ეხება სხვადასხვა ქვეყნის, მათ შორის საქართველოს კანონმდებლობით დადგენილ განსხვავებებს უმაღლეს საგანმანეთლებლო დაწესებულებებს შორის (მათ მიერ განხორციელებული სწავლების საფეხურების მიხედვით) და ამდენად დამატებით არანაირ დაზუსტებას არ საჭიროებს კანონპროექტში აღნიშნული ტერმინი. რაც შეეხება საუნივერსიტეტო სპორტის ხელმძღვანელობის უფლებამოსილებას, საქართველოს საუნივერსიტეტო სპორტის ფედერაცია არის საერთაშორისო და ევროპის საუნივერსიტეტო სპორტის ფედერაციების ოფიციალური წევრი და აღიარებული საქართველოს სპორტისა და ახალგაზრდობის საქმეთა სამინისტროს მიერ, რომლის საფუძველზეც სამინისტრო თანამშრომლობს აღნიშნულ ფედერაციასთან. აქვე განვმარტავთ, რომ საერთაშორისო დონეზე საუნივერსიტეტო სპორტული მოძრაობა უზრუნველყოფს ეროვნულ და საერთაშორისო საშეჯიბრო სისტემების განხორციელებას, რაც საუნივერსიტეტო სპორტული მოძრაობის მთავარი შემადგენელი ნაწილია. 

3. გათვალისწინებულია
კანონპროექტის მე-3 მუხლის „ჰ“ ქვეპუნქტით წარმოდგენილი „სპორტის“ განმარტება ჩამოყალიბდა საქართველოს განათლებისა და მეცნიერების სამინისტროს მიერ შემოთავაზებული დეფინიციის მიხედვით, კერძოდ:  „სპორტი - ფიზიკური აქტივობის ყველა ფორმა, ასევე სხვადასხვა დონის სპორტულ შეჯიბრებებში მონაწილეობა, რომლის მიზანია ადამიანის ფიზიკური გაჯანსაღება, გონებრივი შესაძლებლობების გაუმჯობესება და სპორტში შედეგების მიღწევა“;
4. არ არის გათვალისწინებულია
   ამ კანონპროექტით დადგენილი რეგულაციები ეხება მხოლოდ იმ სპორტულ კლუბებს, რომლებიც საწვრთვნელ-საშეჯიბრო საქმიანობაში არიან ჩართული და მონაწილეობენ შესაბამისი ფედერაციის ეგიდით გამართულ ღონისძიებებში.
5.გათვალისწინებულია
კანონპროექტის მე-3 მუხლის „ჰ17“ ქვეპუნქტით წარმოდგენილი „ფიზიკური აღზრდის“ ტერმინის დახვეწის მიზნით ჩამოყალიბდა შემდეგი რედაქციით, კერძოდ: „ფიზიკური აღზრდა - ფიზიკური აქტივობისა და უნარ-ჩვევების მეშვეობით ადამიანის ფიზიკური განვითარებისა და ცხოვრების ჯანსაღი წესის დამკვიდრების უზრუნველყოფისაკენ მიმართული საქმიანობა;
6. ნაწილობრივ გათვალისწინებული
კანონპროექტის მე-4 მუხლის „გ“, „დ“, „ზ“, „თ“ და „ი“ ქვეპუნქტებში სპორტული თემატიკიდან გამომდინარე ვერ იქნება ნახსენები ფიზიკური აღზრდა, თუმცაღა კანონპროექტის მე-4 მუხლის „ლ“ ქვეპუნქტი შეიცვალა და ჩამოყალიბდა ახლებური რედაქციით, კერძოდ, ფიზიკური აღზრდისა და სპორტის სფეროში სახელმწიფო პოლიტიკის ერთ-ერთ პრინციპად და ამოცანად განისაზღვრა ფიზიკური აღზრდის და სპორტის საშუალებით ჯანსაღი თაობის აღზრდა და ქვეყნის მოსახლეობის გაჯანსაღების ხელშეწყობა; 
7. გათვალისწინებულია
კანონპროექტის 21-ე მუხლის მე-2 პუნქტი ჩამოყალიბდა საქართველოს განათლებისა და მეცნიერების სამინისტროს მიერ შემოთავაზებული დეფინიციის მიხედვით, კერძოდ: „ადრეული და სკოლამდელი აღზრდის დაწესებულებაში აღსაზრდელთა ფიზიკური აქტივობის ვარჯიშებს უძღვება აღმზრდელ-პედაგოგი, რომელსაც გააჩნია ფიზიკური აღზრდის სფეროში შესაბამისი ცოდნა“. 
8. ნაწილობრივ გათვალისწინებულია.
კანონპროექტის 22-ე მუხლის მე-2 პუნქტი ჩამოყალიბდა შემდეგი რედაქციით, კერძოდ: „ზოგადსაგანმანათლებლო დაწესებულებებში, მიუხედავად პროფილისა და საკუთრების ფორმისა, სპორტის საგანი სავალდებულოდ შედის ეროვნულ სასწავლო გეგმაში. ზოგადსაგანმანათლებლო დაწესებულების სპორტის საგნის სტანდარტს შეიმუშავებს განათლებისა და მეცნიერების სამინისტრო, სამინისტროსთან ერთად“. აღნიშნული მუხლის პირველ და მესამე პუნქტებში დაზუსტების სახით „ფიზიკური აღზრდის“ შემდეგ ფრჩხილებში მითითებულია „სპორტის საგანი“, რაც გამომდინარეობს „ზოგადი განათლების შესახებ“ საქართველოს კანონის მე-5 მუხლის მე-3 პუნქტის „თ“ ქვეპუნქტიდან, რომელშიც ეროვნულ სასწავლო გეგმაში შემავალ ერთ-ერთ საგნობრივ ჯგუფად მითითებულია „სპორტი“.
9. გათვალისწინებულია
კანონპროექტის 22-ე მუხლის მე-3 პუნქტი ჩამოყალიბდა საქართველოს განათლებისა და მეცნიერების სამინისტროს მიერ შემოთავაზებული დეფინიციის მიხედვით, კერძოდ: „3. ზოგადსაგანმანათლებლო დაწესებულება, თავისი ინფრასტრუქტურული და ადამიანური რესურსით, ხელს უწყობს სასკოლო სპორტული შეჯიბრებების მომზადებას და ჩატარებას არასასკოლო საათებში.“
10. ნაწილობრივ გათვალისწინებულია

 „საუნივერსიტეტო სპორტი“ საერთაშორისო სპორტულ სამყაროში დამკვიდრებული ტერმინია, რომლითაც განისაზღვრება სტუდენტებისთვის ცალკე სახის სპორტული ღონისძიებების მოწყობა, როგორიცაა მაგალითად უნივერსიადა. საერთაშორისო პრაქტიკის მიხედვით საუნივერსიტეტო სპორტული შეჯიბრებები მოიცავს პროფესიული საგანმანათლებლო დაწესებულებების სტუდენტების ჩართულობასაც მასში და იგი არ ეხება სხვადასხვა ქვეყნის, მათ შორის საქართველოს კანონმდებლობით დადგენილ განსხვავებებს უმაღლეს საგანმანათლებლო და პროფესიულ საგანმანათლებლო დაწესებულებებს შორის და ამდენად ამ კუთხითაც დამატებით არანაირ დაზუსტებას არ საჭიროებს კანონპროექტში აღნიშნული ტერმინი.
11. გათვალისწინებულია
კანონპროექტის 23-ე მუხლის 1-ლი პუნქტი ჩამოყალიბდა შემდეგი რედაქციით, კერძოდ: „სახელმწიფო, უმაღლესი და პროფესიული საგანმანათლებლო დაწესებულებები, მიუხედავად პროფილისა და საკუთრების ფორმისა, უზრუნველყოფენ სპორტში სტუდენტთა და პროფესიულ სტუდენტთა აქტიურ ჩართულობას, საუნივერსიტეტო სპორტული შეჯიბრებების ჩატარებასა და სტუდენტთა მონაწილეობას ეროვნულ და საერთაშორისო სტუდენტურ ღონისძიებებში, მათ შორის სტუდენტურ სპორტულ უნივერსიადებში“.
12. გათვალისწინებულია

კანონპროექტის 23-ე მუხლის მე-2 პუნქტი ჩამოყალიბდა შემდეგი რედაქციით, კერძოდ: „საქართველოში საუნივერსიტეტო სპორტის განვითარებაზე პასუხისმგებელი და ხელმძღვანელი ორგანოა სამინიტროს მიერ აღიარებული საუნივერსიტეტო სპორტის შესაბამისი სპორტული ორგანიზაცია, რომელიც ატარებს ეროვნულ საუნივერსიტეტო შეჯიბრებებს და წარადგენს საქართველოს დელეგაციას საერთაშორისო საუნივერსიტეტო სპორტულ შეჯიბრებებში“.
არსებული პროექტის 23 მუხლის მე-2 პუნქტით გათვალისწინებული საქართველოს საუნივერსიტეტო სპორტის ფედერაციის უფლებამოსილება ვერ დაარღვევს უმაღლესი საგანმანათლებლო დაწესებულების ავტონომიას სპორტის ნაწილში ვინაიდან საუნივერსიტეტოს სპორტულ მოძრაობაში, როგორც კერძო, ისე საჯარო სამართლის საგანმანათლებლო დაწესებულებები ერთვებიან ნებაყოფლობით.

რაც შეეხება საუნივერსიტეტო სპორტის ხელმძღვანელობის უფლებამოსილებას, საქართველოს საუნივერსიტეტო სპორტის ფედერაცია არის საერთაშორისო და ევროპის საუნივერსიტეტო სპორტის ფედერაციების ოფიციალური წევრი და აღიარებული საქართველოს სპორტისა და ახალგაზრდობის საქმეთა სამინისტროს მიერ, რომლის საფუძველზეც სამინისტრო თანამშრომლობს აღნიშნულ ფედერაციასთან.

აქვე განვმარტავთ, რომ საერთაშორისო დონეზე საუნივერსიტეტო სპორტული მოძრაობა უზრუნველყოფს ეროვნულ და საერთაშორისო საშეჯიბრო სისტემების განხორციელებას, რაც საუნივერსიტეტო სპორტული მოძრაობის მთავარი შემადგენელი ნაწილია. 

13. გათვალისწინებულია
კანონპროექტის 25-ე მუხლის მე-2 პუნქტი ჩამოყალიბდა შემდეგი რედაქციით: „სახელმწიფო, ეროვნულ პარალიმპიურ კომიტეტთან, ეროვნულ სპორტულ ფედერაციებთან და სხვა სპორტულ ორგანიზაციებთან ერთად ხელს უწყობს შეზღუდული შესაძლებლობების მქონე პირების სპორტულ შეჯიბრებებში და აქტივობებში ჩართულობას, მწვრთნელებისა და დამხმარე სპეციალისტთა მომზადებას, შეზღუდული შესაძლებლობების მქონე პირების სპეციალური აღჭურვილობით უზრუნველყოფასა და ადაპტირებული გარემოს შექმნას, (მათ შორის, სპეციალიზებული სპორტული ობიექტების მშენებლობით), რისთვისაც სპორტის სახელმწიფო პოლიტიკის სამოქმედო გეგმაში ცალკე გამოიყოფა ამ მუხლით გათვალისწინებული ფუნქციების შესრულების უზრუნველმყოფი ღონისძიებები“. აღნიშნულ შემთხვევაში გათვალისწინებულ იქნა საქართველოს შრომის, ჯანმრთელობისა და სოციალური დაცვის სამინისტროს წინადადება, რაც პრაქტიკულად პასუხობს განათლებისა და მეცნიერების სამინისტროს შენიშვნას.
14. გათვალისწინებულია
კანონპროექტის 27-ე მუხლის პირველი პუნქტი ჩამოყალიბდა შემდეგი რედაქციით, „პირი უფლებამოსილია განახორციელოს სამწვრთნელო საქმიანობა სპორტულ ორგანიზაციაში, სპორტულ კლუბში ან დამოუკიდებლად იმ შემთხვევაში, თუ მას აქვს ფიზიკურ მომზადებაში ან/და შესაბამის სპორტის სახეობაში უმაღლესი ან/და პროფესიული განათლების დამადასტურებელი დოკუმენტი ან/და შესაბამისი გადამზადების დამადასტურებელი სერტიფიკატი და, საჭიროების შემთხვევაში,  სამინისტროს მიერ აღიარებული სპორტული ორგანიზაციის ან/და საერთაშორისო სპორტული ფედერაციის მიერ გაცემული ლიცენზია. 27-ე მუხლის ბოლოს მიეთითა, რომ ამ მუხლით გათვალისწინებული სერტიფიკატის გაცემისა და სასერტიფიკაციო პროგრამების განხორციელების წესს ამტკიცებს სამინისტრო. აღნიშნულის საფუძველზე, მოცემული კანონქვემდებარე ნორმატიული აქტით განისაზღვრება განათლებისა და მეცნიერების სამინისტროს შენიშვნაში მითითებული სერტიფიკატის გაცემისა და სასერტიფიკაციო პროგრამის განხორციელების წესი და პირობები.
15. ნაწილობრივ გათვალისწინებულია
კანონპროექტის 27-ე მუხლის მე-2 პუნქტი ჩამოყალიბდა შემდეგი რედაქციით, კერძოდ, „პირი უფლებამოსილია ფიზიკური აღზრდისა და სპორტის სფეროში განახორციელოს პედაგოგიური საქმიანობა ზოგად საგანმანათლებლო დაწესებულებაში მხოლოდ იმ შემთხვევაში, თუ მას აქვს უმაღლესი ან/და პროფესიული სასპორტო განათლების დამადასტურებელი დიპლომი  და საქართველოს კანონმდებლობით დადგენილი წესით გავლილი აქვს მასწავლებლის მომზადების საგანმანათლებლო პროგრამა. ხოლო რაც შეეხება უმაღლეს, პროფესიულ და სპეციალურ პროფესიულ საგანმანათლებლო დაწესებულებებს, მათ არ აქვთ ფიზიკური აღზრდის სავალდებულო პროგრამები და ისინი ახორციელებენ სტუდენტთა და პროფესიულ სტუდენტთა სპორტულ მომზადებას სხვადასხვა სპორტის სახეობის მიხედვით, მათთან არსებული კლუბების ფორმით, რისთვისაც დამოუკიდებლად არჩევენ შესაბამისი კვალიფიკაციის კადრებს. ამ შემთხვევაში მათზე გავრცელდება არსებული კანონის პროექტის 27-ე მუხლის პირველი პუნქტით გათვალისწინებული მოთხოვნები.
16. გათვალისწინებულია

კანონპროექტის 27-ე მუხლის მე-3 და მე-4 პუნქტები ჩამოყალიბდა შემდეგი რედაქციით, კერძოდ, მე-3 მუხლი, „პირი უფლებამოსილია დასაქმდეს სპორტულ ობიექტში ინსტრუქტორად, იმ შემთხვევაში თუ მას აქვს უმაღლესი ან/და პროფესიული სასპორტო განათლების დამადასტურებელი დოკუმენტი“, ხოლო მე-4 პუნქტის მიხედვით, „დაუშვებელია ამ მუხლით გათვალისწინებული დოკუმენტის ან/და შესაბამისი გადამზადების დამადასტურებელი სერტიფიკატის გარეშე ამავე მუხლით გათვალისწინებული საქმიანობის განხორციელება.  ამ მუხლით გათვალისწინებული სერტიფიკატის გაცემისა და სასერტიფიკაციო პროგრამების განხორციელების წესს ამტკიცებს სამინისტრო“.  
17.გათვალისწინებულია

 27-ე მუხლის ბოლოს მიეთითა, რომ ამ მუხლით გათვალისწინებული სერტიფიკატის გაცემისა და სასერტიფიკაციო პროგრამების განხორციელების წესს ამტკიცებს სამინისტრო. მოცემული კანონქვემდებარე ნორმატიული აქტით განისაზღვრება აღნიშნული საკითხი.
18. არ არის გათვალისწინებულია

სამინისტრო მიზანშეწონილად არ მიიჩნევს განსხვავებული ვადების ამოქმედებას კონკრეტულ მუხლებთან მიმართებით.
1. გათვალისწინებულია
კანონპროექტიდან ამოღებულ იქნა სპორტულ-გამაჯანსაღებელი დაწესებულების ცნება, ხოლო სპორტული ობიექტი ჩამოყალიბდა შემდეგი რედაქციით, კერძოდ, „საწვრთნელ/საშეჯიბრო საქმიანობისთვის განკუთვნილი ღია ან დახურული მოედანი/ნაგებობა, მიუხედავად საკუთრების ფორმისა, რომელიც შეესაბამება ტექნიკურ რეგლამენტსა ან/და საერთაშორისო სტანდარტებს. აღნიშნულით წინამდებარე რეგულაცია არ შეეხება სპორტულ-გამაჯანსაღებელ დაწესებულებას (,,ფიტნეს კლუბი" და სხვ.).
2.გათვალისწინებულია
27-ე მუხლის ბოლოს მიეთითა, რომ ამ მუხლით გათვალისწინებული სერტიფიკატის გაცემისა და სასერტიფიკაციო პროგრამების განხორციელების წესს ამტკიცებს სამინისტრო. მოცემული კანონქვემდებარე ნორმატიული აქტით განისაზღვრება აღნიშნული საკითხი.
3. არ არის გათვალისწინებული
   აღნიშნული რეესტრი მხოლოდ ინფორმაციული დატვირთვის მატარებელია, იგი არ არის ფასიანი და არ წარმოშობს რაიმე სახის სამართლებრივ შედეგებს. აღნიშნული არ საჭიროებს დამატებით დაზუსტებას კანონპროექტში.
1. გათვალისწინებულია

კანონპროექტის მე-3 მუხლის „კ“ ქვეპუნქტში სიტყვები „ყველა ასაკობრივ კატეგორიაში“ შეიცვალა სიტყვებით „შესაბამის ასაკობრივ კატეგორიაში“.

2. გათვალისწინებულია
კანონპროექტიდან ამოღებულ იქნა სპორტულ გამაჯანსაღებელი დაწესებულების ცნება.
3. არ არის გათვალისწინებული
კანონპროექტის მე-5 მუხლის მე-3 პუნქტის თანახმად, „სპორტის სახელმწიფო პოლიტიკის სამოქმედო გეგმის განმახორციელებელი ორგანიზაციების მიერ „სპორტის სახელმწიფო პოლიტიკის სამოქმედო გეგმის შეუსრულებლობა არ ითვალისწინებს კანონში კონკრეტულად გაწერილ სანქციას და მსგავსი სახის სანქციის გაწერა არამართებულად მიგვაჩნია.
4. ნაწილობრივ გათვალისწინებულია
საქართველოს რეგონული განვითარებისა და ინფრასტრუქტურისა და საქართველოს იუსტიციის სამინისტროების შენიშვნების საფუძველზე კანონპროექტიდან ამოღებულ იქნა მე-7 მუხლის მე-4 და მე-5 პუნქტები. ასევე კანონპროექტის მე-3 მუხლთან მიმართებით, კანონპროექტში მითითებულია მუნიციპალიტეტის უფლებამოსილებასა და არა ვალდებულებაზე, მუნიციპალიტეტის ბიუჯეტში ფიზიკური აღზრდისა და სპორტის სფეროს მხარდაჭერის მიზნით გაითვალისწინოს შესაბამისი ფინანსური სახსრები, რაც არ ეწინააღმდეგება საქართველოს კონსტიტუციის 1012 მუხლის მე-3 პუნქტისა და ადგილობრივი თვითმმართველობის კოდექსის მე-16 მუხლის მე-3 პუნქტით გათავლისწინებულ მუნიციპალიტეტის ნებაყოფლობით უფლებამოსილების განხორციელებას. რაც შეეხება, კანონპროექტის ამავე მუხლის ფინანსთა სამინისტროს მიერ შემოთავაზებულ ვერსიას, აღნიშნული ვერ იქნება გაზიარებული, ვინაიდან მუხლის რედაქციაში დაკონკრეტება „ადგილობრივი თვითმმართველობის კოდექსის“ მე-16 მუხლის მე-4 პუნქტზე ხდება იმიტომ, რომ სწორედ მე-4 პუნქტი ეხება ადგილობრივი თვითმმართველობის ორგანოთა უფლებამოსილებას სპორტის სფეროს ხელშეწყობასთან დაკავშირებით. 
5.არ არის გათვალისწინებული
აღნიშნული ჩანაწერი დღეს მოქმედ კანონში არსებულ ჩანაწერზე დაყრდნობით გაკეთდა და სპორტული ორგანიზაციის (რომელიც კერძო სამართლის იურიდიულ პირს წარმოადგენს) არჩევითი ხელმძღვანელის მიმართ კიდევ დამატებითი მოთხოვნების დაწესება მიზანშეუწონლად მიგვაჩნია.
6. არ არის  გათვალისწინებული
სპორტის ეროვნულ სახეობებში ეროვნული სპორტული ფედერაციების აღიარებისათვის შესაძლოა დადგენილ იქნეს განსხვავებული პირობები, ვინაიდან სპორტის ყოველ სახეობას განსხვავებული სპეციფიკურობა ახასიათებს, რის გამოც შეუძლებელია დაწესდეს ერთიანი მოთხოვნები ყველა ეროვნული სპორტული ფედერაციისთვის. აღნიშნული ჩანაწერი არ არღვევს დისკრიმინაციულობის პრინციპს, ვინაიდან არსებითად განსხვავებული სუბიექტებისადმი ერთიანი მოთხოვნები ვერ დაწესდება. 
7. არ არის გათვალისწინებული
 მიზანშეწონილად მიგვაჩნია, რომ ხსენებული საბჭოს შემადგენლობის რაოდენობა განისაზღვროს კანონქვემდებარე ნორმატიული აქტით, რაც მეტად მოქნილი და ოპტიმალური იქნება, მეტი ლავირების საშუალება იქნება არსებული სიტუაციიდან გამომდინარე და ამ მხრივ არამართებული იქნება კანონში რაიმე სახის შეზღუდვები აისახოს. რაც შეეხება ა(ა)იპ - ქართული ფეხბურთის განვითარების ფონდს, იგი არის საქართველოს მთავრობის შესაბამისი განკარგულების საფუძველზე დაფუძნებული ორგანიზაცია კონკრეტული მიზნებით და ამ ფონდის საქმიანობა არ არის დაკავშირებული კანონპროექტთან. ამდენად შენიშვნის გათვალისწინება მიზანშეუწონლად მიგვაჩნია. 
8. ნაწილობრივ გათვალისწინებულია
განათლებისა და მეცნიერების სამინისტროს შენიშვნის გათვალისწინებით, კანონპროექტის 21-ე მუხლის მე-2 პუნქტი ჩამოყალიბდა შემდეგი რედაქციით, კერძოდ: „ადრეული და სკოლამდელი აღზრდის დაწესებულებაში აღსაზრდელთა ფიზიკური აქტივობის ვარჯიშებს უძღვება აღმზრდელ-პედაგოგი, რომელსაც გააჩნია ფიზიკური აღზრდის სფეროში შესაბამისი ცოდნა“. რაც შეეხება, 21-ე მუხლის მე-3 პუნქტს, აღნიშნული ჩამოყალიბდა შემდეგი რედაქციით, კერძოდ, „სახელმწიფო ზრუნავს სპორტული ობიექტების მომსახურებების ხელმისაწვდომობაზე სკოლამდელი ასაკის ბავშვებისთვის.“.
9. ნაწილობრივ გათვალისწინებულია

კანონპროექტის 22-ე მუხლის მე-3 პუნქტი ჩამოყალიბდა საქართველოს განათლებისა და მეცნიერების სამინისტროს მიერ შემოთავაზებული დეფინიციის მიხედვით, კერძოდ: „3. ზოგადსაგანმანათლებლო დაწესებულება, თავისი ინფრასტრუქტურული და ადამიანური რესურსით, ხელს უწყობს სასკოლო სპორტული შეჯიბრებების მომზადებას და ჩატარებას არასასკოლო საათებში.“
10. გათვალისწინებულია
კანონპროექტის ახლებური ვერსიით 42-ე მუხლის სათაური ჩამოყალიბდა შემდეგი რედაქციით, „მუხლი 42. დაფინანსებასთან დაკავშირებული საკითხები.“

11. გათვალისწინებულია
კანონპროექტის ახლებური ვერსიით 42-ე მუხლის მე-3 პუნქტის „გ“ და „დ“ ქვეპუნქტები ამოღებულ იქნა და მათ ნაცვლად დაემატა „დ“ ქვეპუნქტი, რომლის მიხედვითაც, ფიზიკური აღზრდისა და სპორტის განვითარებისათვის დასაშვებია “კანონმდებლობით გათვალისწინებული სხვა შემოსავლები”.  
12.ნაწილობრივ გათვალისწინებული

კანონპროექტის ახლებური ვერსიით 42-ე მუხლის 1-ლი პუნქტის მიხედვით, დაფინანსების სხვა წყაროების არსებობა გავლენას არ უნდა ახდენდეს ფიზიკური აღზრდისა და სპორტის განვითარებაზე სახელმწიფო ბიუჯეტის ასიგნებათა ოდენობაზე, ვინაიდან მიუხედავად კერძო სექტორიდან მიღებული დაფინანსებისა, სახელმწიფო უნდა ზრუნავდეს ფიზიკური აღზრდისა და სპორტის განვითარებაზე, რისთვისაც აუცილებელია ითვალისწინებდეს ყოველწლიურ საბიუჯეტო დაფინანსებას. რაც შეეხება ამავე მუხლის მეორე პუნქტს, აღნიშნული გათვალისწინებულია.
13. გათვალისწინებულია

კანონპროექტის ახლებური ვერსიით 42-ე მუხლის სათაურიდან ამოღებულ იქნა სიტყვა „სხვა“

